
FƏSİL 12.
Orta-gəlirli ölkələrin perspektivləri 

12.1 Orta-gəlirli ölkələrdə insan inkişafı çağırışları

Dünya Bankının təsnifatına əsasən, orta-gəlirli ölkələr adambaşına düşən 
ümumi milli məhsulun 1.026 ABŞ dollarından 12.475 ABŞ dollarına qədər 
təşkil etdiyi ölkələrdir. Orta-gəlirli ölkələr növbəti qruplara bölünür: aşağı orta-
gəlirli ölkələr (1.026 dollardan 4.035 dollara qədər) və yuxarı orta-gəlirli ölkələr 
(4.036 dollardan 12.475 dollara qədər)1. Bu qrupa aid olan ölkələr öz miqyasları, 
inkişaf səviyyəsi və beynəlxalq kapital bazarlarına çıxış imkanları baxımından 
fərqlənir.

Cədvəl 1. Gəlir səviyyəsinə görə ölkələrin təsnifatı

Orta-gəlirli ölkələr həm əhalinin artım tempi, həm də insan inkişafının bəzi 
əsas göstəriciləri baxımından nisbətən daha sürətlə inkişaf edən ölkələr qrupunu 
təşkil edir. Hal-hazırda dünya ölkələrinin yarıdan çox hissəsi ölkələrin bu kateqo-
riyasına aid edilir. Bu gün dünya əhalisinin 72%-i (təxminən 5 milyard nəfər)  belə 
ölkələrdə yaşayır2. Latın Amerikası və Qəraib hovuzu ölkələri qlobal (28%) və re-
gional kontekstdə (təqribən 90%) orta-gəlirli ölkələrin ən böyük payına malikdir.

Ölkələrin təsnifat Adambaşna düşən gəlirin səviyyəsi  

(adambaşna, ABŞ dollar ilə) 

Əhali 

Yüksək gəlirli > 12,476  16%  

Yuxar orta-gəlirli 6,000 - 12,476  
72% 

Aşağ orta-gəlirli 1,026  - 4,035  

Aşağ gəlirli < 1,025  12% 

Mənbə:  http://data.worldbank.org/about/country-classifications  

1 Adambaşına düşən ÜMG aşağı gəlirli ölkələr üçün $1.025 ABŞ dolları və daha az, yüksək 
gəlirli ölkələr üçün isə $12.476 və daha yuxarıdır.
2Dünya əhalisinin 1,1 milyardı (16%) yüksək gəlirli ölkələrdə, təxminən 800 milyonu isə 
(12%) ən yoxsul ölkələrdə yaşayır.

  
Mənbə:  WOC, WB, IMF  Mənbə:  G20 and Global Development 

Son onilliklər ərzində orta-gəlirli ölkələr ÜDM üzrə artım tempinə görə 
yüksək və aşağı gəlirli ölkələri qabaqlayırlar. 2012-ci il üçün Qlobal İqtisadi 
İcmalın (“Global Economic Outlook 2012”) proqnozlarına əsasən, bu tendensi-
ya çox ehtimal ki, bundan sonra da davam edəcək. Bu ölkələrin əksəriyyətində, 
ələlxüsus da Şərqi Asiyanın sürətlə inkişaf edən iqtisadiyyatlarında artımın əsas 
drayverləri (aparıcı amilləri) ticarətin liberallaşdırılması və ixracatın inkişafı 
olmuşdur. Bu isə dünya iqtisadiyyatında bu qrup ölkələrin mövqeyini daha da 
gücləndirmişdir. Əgər 90-cı illərdə orta-gəlirli ölkələrin payına dünya ÜDM-nin 
19%-i düşürdüsə, 2009-cu ildə bu pay 25%-ə qədər yüksəlmişdi. Dünya ixraca-
tında onların payı 1970-ci ildəki 12%-dən 1990-cı ildə 20%-dək və 2009-cu ildə 
26%-dək artmişdır. Bundan başqa, 1990-1998-ci illərdə orta-gəlirli ölkələrin pa-
yına inkişaf edən ölkələrə şəxsi kapitalın xalis axınının ən böyük hissəsi düşür 
(96%). Böhrandan sonrakı dövrdə dünya iqtisadiyyatının bərpasının təxminən 
yarısı məhz orta-gəlirli ölkələrin payına düşür.

Ümumiyyətlə dayanıqlı artım bir çox orta-gəlirli ölkələrdə yoxsulluq 
səviyyəsinin azaldılması, həmçinin təhsil və səhiyyə sahələrində Minilliyin İn-
kişaf Məqsədləri (MİM) istiqamətində əhəmiyyətli irəliləyişin təmin edilməsi 
üçün ən mühüm amil olmuşdur. Bununla belə, bu gün 110 ölkənin daxil olduğu 
bu qrup əhali, ərazi, siyasi quruluş, MİM nəticələri və insan inkişafının səviyyəsi 
baxımından kifayət qədər rəngarəngdir. 2008-ci ildə BMT-nin Baş Assambleyası 
orta-gəlirli ölkələrin BMT-nin mandatındakı mərkəzi mövqeyinin, onların ehti-
yacl və çağırışlarının təsdiq edildiyi qətnaməni təsdiqləmişdir .

Dünya ÜDM və ixracat üzrə orta-gəlirli ölkələrin 
pay (%) 

İnkişaf edən ölkələrə sərmayə axnnda orta-
gəlirli ölkələrin pay (%) 

  

Mənbə:  World Development Indicators, Peter Fallon, Vivian Hon, Zia Qureshi, and Dilip Ratha. Middle Income 
Countries: Development Challenges and Growing Global Role, August 2001, World Bank Group 

3 Mənbə: “Middle-income countries: The role and presence of the United Nations for the 
achievement of the internationally agreed development goals.” Background paper prepared 
jointly by UNDP, UNFPA (coordinator), UNOPS, UNICEF, UN-Women and WFP. January 
2012 New York

Ümumən, orta-gəlirli ölkələrin yüksək səviyyəli inkişaf göstəricilərinə 
nail olmasına baxmayaraq, bu gün bir sıra çağırışlar hələ də qalmaqdadır. He-
sablamalara görə, ölkələrin bu qrupunda dünyanın yoxsul əhalisinin təxminən 
70%-i yaşayır4. Baxmayaraq ki, bu ölkələr üzrə orta göstəricilər kifayət  qədər 
yüksəkdir, əldə olunmuş tərəqqi bərabər paylanılmamışdır.

Natamam islahatlar proqramı. Bir çox orta-gəlirli ölkələrdə islahatlar 
prosesi hələ başa çatmayıb. Hətta nisbətən daha sürətlə genişlənən iqtisadiyyat-
larda ümumi rifah artımı və orta sinifin genişlənməsi çox zaman ölkənin daha az 
inkişaf etmiş regionlarında ana və uşaq ölümü üzrə faiz göstəricilərinin yüksək 
səviyyəsi, doyunca qidalanmama və səhiyyə xidmətlərinə kifayət qədər çıxışın 
olmaması ilə müşayiət olunur. Beləliklə, məsələ yalnız iqtisadi artımın təmin 
edilməsində və gəlir səviyyəsinin qorunub saxlanılmasında deyil. Əsas çağırış 
ondan ibarətdir ki, iqtisadi artımdan nə qədər insanın faydalanması və orta gəlir 
səviyyəsinin arxasında nəyin dayandığı müəyyən edilsin. Başqa sözlə desək, is-
lahatların gündəliyində səsləndirilməsi zəruri olan əsas məsələ -- ölkənin öz in-
kişaf problemlərinin öhdəsindən necə gəldiyi deyil, insanların bu problemlərin 
öhdəsindən necə gəlməsidir.

Bərabər və dayanıqlı artımın təmin edilməsi Minilliyin İnkişaf Məqsədlərinə 
nail olunmasımda ləngimələrin daha tez-tez müşahidə olunduğu orta gəlir 
səviyyəsindən aşağı gəlirli ölkələrdə xüsusilə aktualdır. Bu ölkələr xarici şokla-
ra daha çox məruz qalır ki, bu da əhalinin əksər hissəsinin yenidən yoxsulluğa 
düşməsinə səbəb ola bilər.

Haşiyə 1

BMT-də aparılan geniş müzakirələrə baxmayaraq, orta-gəlirli ölkələrin 
iştirakına dair Birləşmiş Millətlərin hərtərəfli strategiyasını konkret olaraq 
müəyyən edən heç bir siyasi çərçivə sənədi hələ ki, mövcud deyil. Baş As-
sambleyanın 66-cı iclasında Birləşmiş Millətlər Təşkilatının üzv-dövlətləri 
Baş Katibin 2011-ci il üçün hesabatında əks olunmuş orta-gəlirli ölkələr 
ilə əməkdaşlığın inkişaf etdirilməsi haqqında təklifləri nəzərə almış və bu 
ölkələrin dəstəklənməsini təsdiq edən qətnamə qəbul etmişdir. 2012-ci ilin 
yanvarında BMT-nin altı qurumunun İcraçı Şuralarının Birgə Yığıncağının 
orta-gəlirli ölkələr ilə Birləşmiş Millətlər arasında iş birliyi üçün razılaşdırıl-
mış çərçivə konsepsiyasının inkişaf etdirilməsi ilə bağlı müzakirələrə töhfə 
verəcəyi gözlənilirdi.

Bərabərsizlik. Gəlirlərin davamlı olaraq artmasına baxmayaraq, bir çox 
orta-gəlirli ölkələr sosial xidmətlərə, təhsilə, səhiyyəyə, gəlirlərə və s. çıxış 

4 Mənbə: Andy Sumner. The New Bottom Billion: What If Most of the World’s Poor Live in 
Middle-Income Countries, Center for Global Development.



349

daxil olmaqla bərabərsizliyin artmasına məruz qalırlar. Bu isə bir qayda ola-
raq, əhalinin zəif təbəqələrinin marqinallaşması və istisna edilməsinə gətirib 
çıxarır. Dünyanın ən sıx məskunlaşmış iki ölkəsi orta-gəlirli ölkələr qrupuna 
daxildir. Dünyanın yoxsul əhalisinin 70%-dən çoxu təkcə bu 2 ölkənin payına 
düşür ki, bu da ölkələrin daxilində bərabərsizliyin mövcudluğundan xəbər ve-
rir. Qrup ölkələrindən bir çoxu daxili disproporsiyalar (qeyri-bərabər inkişaf), 
bərabərsizliklər və bəzi hallarda isə geniş yayılmış ayrı-seçkilik problemləri ilə 
üzləşir. Uşaqlar arasında yoxsulluq, məktəbdən qalma (təhsildə geriləmə), artı-
mın ləngiməsi və uğursuz ailələrin başqa göstəriciləri orta-gəlirli ölkələr qru-
punda adətən daha yoxsul ölkələrin eyni göstəriciləri ilə müqayisə edilir.

Gəlirlərdə bərabərsizlik səviyyəsinin ölçülməsi üçün istifadə edilən Cini 
(Gini) indeksi Asiya və Sakit Okean regionunun inkişaf edən ölkələrində 1990-
cı ildən sonrakı dövr ərzində orta hesabla 15%-ə qədər artmışdır. Həmin dövrdə 
26 ölkədən 16-da, o cümlədən regionun Çin, Hindistan, İndoneziya və Rusi-
ya kimi aparıcı iqtisadiyyatlarında gəlirlərdə bərabərsizlik əmsalının artımı 
müşahidə olunmuşdur. Yüksək bərabərsizlik səviyyəsi bu ölkələrdə sosial inki-
şafın məhdudlaşdırılmasının səbəbi oldu. Bərabərsizlikləri nəzərə alaraq düzəliş 
edilərək, səhiyyə və təhsil sahəsində əldə edilmiş nailiyyətlər 10%-dən 30%-ə 
qədər itkiləri təmin edərək, regionun bir çox ölkələrində əhəmiyyətli dərəcədə 
aşağı oldu5.

Ölkələrdə bərabərsizlik problemi UNİCEF və BMTİP (Beynəlxalq Millətlər 
Təşkilatının İnkişaf Proqramı), Ümumdünya İqtisadi Forum (2011) və Beynəlxalq 
Valyuta Fondu (2011) kimi beynəlxalq təşkilatların siyasi gündəminə daxil edil-
mişdir.

5 Mənbə: “Economic and social survey of Asia and the Pacific”, UNESCAP, 2012.

Yoxsulluq. Orta-gəlirli ölkələrdə müxtəlif təzahürlərlə yoxsulluğun 
səviyyəsi hələ də yüksəkdir. Əgər 1990-cı ildə bütün dünyada yoxsul insanların 
93%-i aşağı gəlirli ölkələrdə yaşayırdısa, hal-hazırda 70%-dən çoxu, yəni dün-
yanın şərti olaraq “yeni milyard” adlanan bir milyardadək ən yoxsul insanı orta-
gəlirli ölkələrdə yaşayır.6 Qrupun bəzi ölkələri əvvəlki kimi artan yoxsulluqla 
üzləşirlər, halbuki başqa ölkələrdə bu problem yoxsulluğun yalnız geridə qalmış 
regionlarda cəmləşməsindən ibarətdir. Yoxsulların ən böyük hissəsi adambaşına 
düşən göstəricilərə görə orta hesabla varlı olmuş və nəticədə orta-gəlirli kateqo-
riyasına aid edilmiş ölkələrdə yaşayır.

Cədvəl 2. Dünyada yoxsulluğun qlobal paylanması 
(dünyanın 5 yoxsulu, US$1.25), 1990 və 2007-ci illərdə

Bu ölkələrdə yoxsulluğun azaldılması qlobal sabitliyin təmin edilməsinə 
əhəmiyyətli dərəcədə imkan yaradacaq. Bundan başqa, yoxsulluğun azaldıl-
ması qlobal bazarlarda tələbatın genişləndirilməsi üçün onların potensialından 
istifadə etməyə imkan verəcəkdir.

6 Andy Sumner. Poverty in Middle-Income Countries. IDS, Brighton November 2011, http://
www.bellagioinitiative.org/wp-content/uploads/2011/10/Bellagio_Sumner.pdf

Ölkələr 1990 2007 

Şərqi Asiya və Sakit Okean ölkələri 49.0 16.6 

Çin üzrə dünya yoxsulluğunun % göstəricisi 
kimi 38.9 9.6 

Şərqi Avropa və Mərkəzi Asiya  1.3 1.7 

Latn Amerikas və Qəraib hovuzu ölkələri  2.4 2.3 

Orta Şərq və Şimali Afrika  0.5 0.9 

Cənubi Asiya 33.6 47.5 

Hindistan üzrə dünya yoxsulluğunun % 
göstəricisi kimi 25.1 38.0 

Tropik Afrika ölkələri 13.3 31.1 

Cəmi 100.1 100.1 

Aşağ gəlirli ölkələr  93.1 29.1 

Orta-gəlirli ölkələr 6.9 70.9 

Cəmi 100 100 

Mənbə: Andy Sumner. Poverty in Middle-Income Countries. IDS, Brighton November 2011, 
 estimates based on PovCal (World Bank, 2011b, adjusted base year) 

Cədvəl 3. Aşağı və orta gəlirli ölkələrdə insan inkişafı göstəriciləri

İfrat yoxsulluq və aclığın aradan qaldırılması, eləcə də ekoloji daya-
nıqlığın əldə olunması və inkişaf üçün qlobal əməkdaşlığın təmin olunması 
(müvafiq olaraq 1, 7 və 8-ci MİM-lər) orta-gəlirli ölkələrdə əvvəlki kimi 
prioritet məsələ olaraq qalmaqdadır.

Təhsil. Ən kasıb ölkələr istisna olmaqla, Hindistan və Pakistan kimi 
bir çox orta-gəlirli ölkələr ibtidai və orta təhsilin əhatəsi üzrə kifayət 
qədər yüksək göstəricilər əldə etmişlər. Bununla yanaşı, savadsızlıq prob-
lemi – xüsusən də qadınlar arasında – qalmaqda davam edir. Məktəb və 
şagirdlərin sayının çox olması avtomatik olaraq yüksək keyfiyyətli təhsilin 
göstəricisi sayılmır. Məsələn, İqtisadi Əməkdaşlıq və İnkişaf Təşkilatı 
(İƏİT) çərçivəsində tələbələrin təhsil sahəsində əldə etdiyi nailiyyətlərin 
beynəlxalq qiymətləndirilməsi (“PISA”) kimi proqramlara əsasən La-
tın Amerikasının bir çox ölkələrində təhsil səviyyəsinin ölçülməsi mü-
vafiq ÜDM səviyyəsinə malik olan ölkələr üçün gözlənəndən daha aşağı 
səviyyəli nəticələr üzə çıxarmışdır.

Təhsil sahəsində əsas problemlər orta məktəbə aiddir. Bir çox ölkələrdə 
geniş baza təhsili kifayət qədər geniş vüsət almasına, həmçinin ali 
təhsilin keyfiyyətinin münasib səviyyəsinin əldə edilməsinə baxmayaraq, 
orta və orta-ixtisas təhsilinin keyfiyyəti hələ də aşağıdır. Bunu isə orta 
təhsilin keyfiyyət göstəriciləri və məktəblərdən seçim əmsalı təsdiqləyir. 
Ümumən, əgər orta-gəlirli ölkələrdə təhsil islahatları haqqında danışırıq-
sa, deməli ilk növbədə əsas diqqət məktəblilərin koqnitiv qabiliyyətlərinin 
möhkəmləndirilməsinə, analitik düşüncənin və mürəkkəb kommunikasiya-
ların inkişafına yönəlməlidir.

Göstərici Dövr  Aşağ 
gəlirli 
ölkələr 

Aşağ orta 
gəlirli ölkələr 

Yüksək orta 
gəlirli ölkələr 

Adambaşna düşən ümumi milli gəlir  
(Atlas, valyuta ABŞ $) 

2009 494.5 2276.3 7480.3 

Adambaşna düşən ümumi milli gəlir 
(alclq qabiliyyəti pariteti, cari 
beynəlxalq valyuta ABŞ $) 

2009 1156.5 4703.6 12494.9 

İnsan inkişaf indeksi (HDI) 2010 0.39 0.58 0.71 

İnsan inkişafnn qeyri-gəlir üzrə indeksi  2010 0.46 0.62 0.74 

Yoxsulluğun adambaşna düşən səviyyəsi 
(% əhali, 1.25 ABŞ dollar) (baza ili, 
düzəlişsiz) 

2000-2007 52.4 27.1 5.2 

Mənbə: World Bank, Human development report 2011 

Səhiyyə. Orta-gəlirli ölkələrdə səhiyyə sisteminin xidmətləri həm dövlət, 
həm də özəl xidmətlər sistemi tərəfindən təqdim olunur. Orta hesabla bu ölkələrdə 
səhiyyə xərcləri ÜDM-in 6%-ni təşkil edir. Şərqi Avropanın bəzi dövlətləri is-
tisna olmaqla, ölkələrin əksəriyyətində tibbi xidmətlərin nağd pulla ödənilməsi 
payı (“out-of-pocket”) yüksəkdir və bu göstərici ümumi səhiyyə xərclərinin 
ortadan səviyyədən az gəlirli ölkələrdə 50%-ni, orta səviyyədən yuxarı gəlirli 
ölkələrdə isə 35%-ni təşkil edir. 

Səhiyyə xidmətlərinin ödəniş formaları regionun coğrafi yerləşməsindən və 
mədəni mənsubiyyətindən asılı olaraq dəyişir. Müxtəlif yanaşmaların tətbiqi ilə 
səhiyyə sistemlərinin çoxsaylı islahatları indi də sınaqdan keçirilməkdədir. Eyni 
zamanda, maliyyələşmə sistemlərinin xüsusiyyətləri bir çox məqamlarda hər bir 
regionun və ölkənin tarixi şəraiti və institusional inkişaf mərhələsi ilə təyin edi-
lir.

Regional fərqlərə baxmayaraq orta-gəlirli ölkələr səhiyyə sisteminin 
maliyyələşməsi üzrə oxşar prioritetlərə malikdir: ümumi əhatə dairəsi, maliyyə 
müdafiəsi və effektivliyinin təminatı7. Səhiyyə sistemlərinin inkişaf prioritetlərini 
formalaşdıran əsas çağırışları bunlardır: demoqrafik və epidemioloji vəziyyət ilə 
əlaqədar xərclərin artması, yeni texnologiyaların meydana çıxması; həddən artıq 
nağd pul ödənişləri; səhiyyənin qeyri-effektiv maliyyələşmə sistemi, həmçinin 
bütövlükdə səhiyyə sisteminin qeyri-effektivliyi. Orta-gəlirli ölkələrdə QİÇS və 
vərəmin yayılması kimi təhlükələr də mövcuddur. Belə ki, bütün dünyada vərəm 
xəstəliyinin 47 faizi Hindistan və Çinin payına düşür.

Mənbə: WWorld Developpment Indicattors, 2011. 

7 Financing health in middle-income countries http://siteresources.worldbank.org/INTHSD/
Resources/topics/Health-Financing/HFRChap8.pdf



353

Məşğulluq. Orta-gəlirli ölkələrdə iş yerləri yaradılmadan iqtisadi artımın 
baş verməsi hələ də aktual problemdir. Bu isə onunla əlaqəlidir ki, ölkələr 
ümumiyyətlə işə düzəlmə imkanlarını formal sektora genişləndirmək iqtidarında 
deyil. Bu, hər şeydən əvvəl, gənclər üçün böyük bir problemdir və onlar üçün işə 
düzələ bilməmək ehtimalı əhalinin yerdə qalan hissəsi ilə müqayisədə üç dəfə 
yüksəkdir. 2012-ci ildə Asiya və Sakit Okean ölkələrində gənclər arasında işsiz-
liyin proqnozlaşdırılan səviyyəsi 10.2% təşkil etmişdir. Bundan başqa, 2010-cu 
ildə regionda təxminən 1.1 milyard işçi həssas məşğulluq kateqoriyasında ol-
muşdur.

İşsizlik problemi dünya əhalisinin sayının artması ilə get-gedə daha da 
ağırlaşır. Yəni hətta işsizlik səviyyəsini xarakterizə edən göstərici stabil qalsa 
da, əslində işsizlərin mütləq sayı artmaqdadır. Bundan əlavə, statistika işsizlik 
dərəcəsini əhalinin əmək fəaliyyətinə yararlı olan hissəsindən faiz kimi hesab-
layır və əhalinin qocalmasını nəzərə alaraq, get-gedə daha çox insan bu kate-
qoriyaya daxil olunmur. Bu isə o deməkdir ki, işləyən hər bir insanın öhdəsinə 
daha çox insan düşür və bu isə öz növbəsində müvafiq olaraq əhalinin gəlir 
səviyyəsini aşağı salır.

Əmək haqqının artmasının əmək məhsuldarlığının artması ilə müşayiət 
olunması vacib məsələdir. Bu, daxili istehlakın iqtisadi artımın aparıcı qüvvəsi 
kimi çıxış etməsinə və əmək məhsuldarlığının artmasını, əmək şəraitinin yax-
şılaşmasını, sosial bərabərsizliyin azaldılmasını təmin etməyə, həmçinin stabil 
və “inkluziv” inkişafın yaradılmasına imkan yaradacaq. Aqrar sektorda sahib-
karlığın və məşğulluğun, habelə ekoloji təmiz istehsalın artmasına yönəldilmiş 
dövlət tədbirləri lazımdır. Belə siyasət ölkələrə əmək məhsuldarlığının iqtisa-
di artım ilə ayaqlaşmaq iqtidarında olmadığı şəraitdə “orta gəlir səviyyəsinin 
tələlərindən” qaçmağa kömək edə bilər. Orta-gəlirli ölkələrin böhrandan sonrakı 
dövrünün makroiqtisadi strukturu üçün birinci dərəcəli məsələ - iqtisadi artımın 
nəzərdə tutulmuş templərindən, inflyasiya səviyyəsindən və dövlətin maliyyə 
resurslarının dayanıqlığından asılı olmayaraq, əmək fəaliyyətinə yararlı əhalinin 
tam məşğuliyyətlə təmin edilməsidir. Daha effektiv sosial müdafiə sistemi iqti-
sadi artımın yeni mənbələrinin axtarışı və yoxsul əhalinin gəlirlərinin sonrakı 
azalmasının qarşısının alınması üçün ölkələrin səylərini dəstəkləyə bilər. Böh-
ran bəzi ölkələri işsizlik üzrə sosial sığorta sxeminin genişləndirilməsi variantını 
nəzərdən keçirməyə vadar etmişdir.

Davamlı inkişaf. Orta-gəlirli ölkələrin iqtisadi fəallığı dünya meşələrinin 
vəziyyətinə, biomüxtəliflliyə və istixana qazlarının ətraf mühitə atılmasına 
əhəmiyyətli təsir göstərir. Məsələn, 1996-cı ildə, təkcə karbon 4-oksid qazının 
qlobal səviyyədə atmosferə atılmasının 20%-i Çin və Hindistanın payına dü-
şürdü. Ətraf mühitin mühafizəsi üzrə tədbirlərin qlobal marağı təmsil etdiyi-
ni nəzərə alaraq, orta və aşağı gəlirli ölkələr ekoloji sabitliyin saxlanılmasına 
və tullantıların minimuma endirilməsinə xərclənən maliyyə vəsaitlərinin kom-
pensasiya ediləcəyini gözləyir. Bu istiqamətdə artıq bəzi irəliləyişlərin əldə 

 
Mənbə: Beynəlxalq Kreditorlar Təşkilat (WOC), Dünya Bank, Beynəlxalq Valyuta Fondunun məlumatlarna əsasən 

edilməsinə baxmayaraq, orta inkişaf səviyyəsinə malik ölkələrdə innovasiyalı 
maliyyələşdirmə formalarının tətbiq edilməsi və ekoloji investisiyaların təşviq 
edilməsinə ehtiyac var. Emissiya sertifikatları bazarının inkişafı, həmçinin 
“təmiz inkişaf” mexanizmi nəticə etibarı ilə orta inkişaf səviyyəsinə malik bəzi 
ölkələrə əhəmiyyətli resursların ötürülməsinə imkan yarada bilər8.

12.2. Resurslar ilə təminat: təbiətin lənəti, yoxsa xeyir-duası?  

Neft və qaz kimi faydalı qazıntıların yeni yataqlarının tapılması insanlarda 
bir qayda olaraq varlanma və iqtisadi artım haqqında optimist ümidlərə səbəb 
olur, lakin təcrübə onu göstərir ki, çox zaman belə sərvətlər balanslı və davamlı 
inkişaf üçün imkanlar deyil, problemlər yaradır.  Nə qədər paradoksal görünsə 
də, uzunmüddətli perspektivdə zəngin təbii resurslara malik olan ölkələrin artım 
göstəriciləri adətən adambaşına düşən gəlirlərin ilkin səviyyəsinə görə oxşar olan 
kasıb ölkələrə nisbətən daha pis vəziyyətdə olur. Bu mövzu ilə əlaqədar səngimək 
bilməyən mübahisələrə baxmayaraq, hal-hazırda iqtisadi artım problemləri haq-
qında ölkələrarası müqayisəli tədqiqatların nəticələrinə əsaslanan bir konsensus 
formalaşır: zəngin resurslara malik olan ölkələr kasıb ölkələr ilə müqayisədə 
daha az müvəffəqiyyətlə inkişaf edirlər9.

Təbii resursların hər hansı ölkənin üstünlüyündən çox “lənəti” olması haq-
qında fikirlər hələ XX əsrin 80-ci illərində yaranmağa başlamışdı. “Resurs 
lənəti” termini ilk dəfə 1993-cü ildə ingilis iqtisadçısı Riçard Auti tərəfindən 
istifadə edilmişdi10. O göstərmişdi ki, uzunmüddətli dövr ərzində resursla-
rın bolluğu iqtisadi inkişafı stimullaşdırmaq əvəzinə onu ləngidə bilər11. “Neft 
embarqosu”nun müəyyən edilməsi və 1974-cü ildə neftin qiymətlərinin kəskin 
artmasından etibarən iki onillikdən artıq dövr ərzində xammal ixracatının ən bö-
yük payına malik olan ölkələrin müvafiq payı az olan ölkələr ilə müqayisədə 
daha ləng inkişaf etdikləri müəyyən edildi. Xüsusən, Neft İxracatı Ölkələri 
Təşkilatına (OPEC) daxil olan ölkələrdə adambaşına düşən ÜDM göstəricisi il 
ərzində orta hesabla 1,3% aşağı düşürdü, halbuki digər inkişaf edən ölkələrdə 
eyni göstərici orta hesabla illik 2%-dən də çox artırdı.

Öz tədqiqatlarında C. Saks və E. Uorner 1971-1989-cu illərin statistik 
8 Economic and social survey of Asia and the pacific: Pursuing shared prosperity in an era of 
turbulence and high commodity prices, UNESCAP, 2012.
9 Сергей Гуриев, Александр Плеханов, Константин Сонин. Экономический механизм 
сырьевой модели развития. Вопросы экономики, №3, 2010.
10 Auty R. Resource Abundance and Economic Development. Oxford: OUP, 2001.
11 Qeyd etmək vacibdir ki, “resurs lənəti” iqtisadiyyatın strukturunun iqtisadi artım templərinə 
mənfi təsiridir, iqtisadi inkişafın səviyyəsi deyil. O, iqtisadi artım templərinə mənfi təsirin 
səbəbi kimi təbii resursların mövcudluğuna deyil, milli iqtisadiyyatda onlara üstünlük 
verilməsinə işarə edir.



356

məlumatlarına əsasən bu tezisi təsdiq etmişlər: onlar müəyyən etdilər ki, bu dövr 
ərzində xammal ixracatının ən böyük payına malik olan ölkələr müvafiq payın 
az olduğu ölkələr ilə müqayisədə daha ləng inkişaf etmişlər12. Bundan əlavə, 
korrelyasiya əlaqəsi kifayət qədər böyük idi: ixracda resursların payının  10 bənd 
azalması, il ərzində artım templərinin 1 bənd artmasına səbəb olur.

Neft hasilatçıları olan ayrı-ayrı ölkələrdə insan inkişafı indeksi

Əlbəttə, buradan əsla belə bir nəticə çıxarmaq lazım deyil ki, təbii resurslar 
ilə zəngin olan bütün ölkələr iqtisadi inkişafın aşağı templərinə və öz inkişafın-
da daha az təbii resurslara malik olan ölkələrdən geri qalmağa məhkumdurlar. 
Davamlı inkişafa yönəlmiş yüksək səviyyəli idarəetmə və uzunmüddətli plan-
laşdırma sayəsində təbii resurslar ilə zəngin olan ölkələrin bəziləri digərlərindən 
qat-qat yaxşı inkişaf edirlər. İnsan potensialının inkişaf indeksi (İPİİ) zəngin 
resurslara malik ölkələrdə əhalinin rifahının dəyişkənliliyin yüksək dərəcəsini 
nümayiş edir13. Xüsusi olaraq iri neft istehsalçısı olan Norveç, İPİİ üzrə  dün-
yada aparıcı yerlərdən birini tutur. Bu göstərici üzrə nisbətən daha yüksək 
reytinqlər də Bruney, Argentina, Qətər, Birləşmiş Ərəb Əmirlikləri və Küveyt 
kimi neft hasilatı ölkələrinə aiddir. Neft hasil edən bir çox ölkələr İPİİ üzrə 
çox aşağı göstəricilərə malikdir. Xüsusilə, Ekvator Qvineyası, Qabon, Kon-
qo, Yəmən, Nigeriya, Anqola və Çad Respublikası dünyada İPİİ üzrə ən aşağı 
göstəricilərə malik ölkələr siyahısına daxildir.

12 Sachs J., Warner A. Natural Resource Abundance and Economic Growth // NBER Working 
Paper No W5398. December 1995; Sachs J., Warner A. Fundamental Sources of Long Run 
Growth // American Economic Review Papers and Proceedings. 1997. Vol. 87, No 2. P. 184-
188.
13 Human Development Report, 2005.

Nə üçün dövlətlər zəngin təbii resurslara malik olmalarına baxmayaraq, 
adətən onları iqtisadi inkişaf templərinin sürətləndirilməsi və əhalinin rifahı-
nın yaxşılaşdırılması üçün istifadə edə bilmir?

İqtisadçılar təbii resursların ixracatçılarının üzləşə biləcəyi və bu ölkələrin 
sürətli inkişafına mane ola bilən bir sıra “tələləri” artıq müəyyən etmişlər.

Resurslara çıxışın ədalətsiz qiyməti. Xüsusilə neft və qaz kimi faydalı 
qazıntıların hasilatı külli miqdarda sərmayə qoyuluşunu tələb edən və get-gedə 
daha da mürəkkəbləşən texnoloji prosesdən ibarətdir. Buna görə də ölkələrin 
resurslarına malik olan hökumətlər və təbii resursların əldə edilməsinə son 
dərəcə maraq göstərən və iri maliyyə vəsaitlərinə malik olan, habelə iqtisa-
diyyatın bu sektorunda böyük iş təcrübəsi olan səriştəli beynəlxalq transmilli 
şirkətlər arasında əməkdaşlığın aparılması tələb olunur. Lakin təbii resursların 
hasilatı ilə məşğul olan şirkətlər (bir qayda olaraq, əcnəbi şirkətlər) və təbii 
resursların sahibi olan ölkələr arasında maraqların qaçılmaz ziddiyyəti möv-
cud olur: birincilər öz ödənişlərini minimal səviyyəyə salmaq arzusundadır, 
ikincilərə isə onları maksimuma yüksəltmək lazımdır14. Bir çox hallarda bu, 
belə bir qeyri-standart vəziyyətin yaranmasına gətirir; təsəvvür edin: alıcı – 
beynəlxalq neft şirkətidir və əslində satılan məhsulun dəyərini daha yaxşı bi-
lir və satıcı – zəngin resurslara malik ölkənin hökumətidir. Belə olan halda, 
şirkətlər hökumətlər ilə müqayisədə daha çox güclü danışıqlar mövqeyində 
olmaq məcburiyyətinə düşürlər. “Qəbul edən ölkə” ciddi problem ilə rastlaşır: 
o, beynəlxalq korporasiyalar ilə ümumi dil taparaq razılaşma əldə etməlidir 
və nəticədə nisbətən az-çox ədalətli saziş imzalanmalıdır. Əlbəttə ki, lazımi 
təcrübəyə və kifayət qədər maliyyə vəsaitlərinə malik olan bir neçə korpora-
siyanın mövcud olduğu hallarda onlar arasında rəqabət yaranır ki, bu da öz 
növbəsində eskpertiza ilə bağlı rentanın azalması və ya tam götürülməsinə 
gətirib çıxarır; bu isə təbii resurslar ilə zəngin olan ölkəyə öz resurslarının ba-
zar qiymətinin daha əhəmiyyətli payını əldə etməyə imkan verir. Amma təbii 
resurslara malik olan ölkələr həmişə belə rəqabətin yaranmasına bel bağlaya 
bilməzlər15.

Resurs bolluğu və korrupsiya. Təbii resurslar ilə zəngin olan ölkələrdə bö-
yük maliyyə aktivlərinin sürətlə əldə edilməsi imkanı siyasi liderlər tərəfindən 
bu sərvətlərin oğurlanılması ehtimalını yüksəldir. Bu aktivlərə nəzarət edən 
şəxslər, onlardan hakimiyyətin qorunub saxlanılması üçün istifadə edə bilər.

Təbii resurslar ilə bağlı korrupsiya ən müxtəlif formalara ala bilər. Öz 
gəlirləri maksimuma yüksəltməyə cəhd edən beynəlxalq neftçıxarma şirkətləri, 

14 Джозеф Стиглиц. Новые месторождения: проклятие или благо для Африки? http://www.
vestifinance.ru/articles/15214
15 Как избежать ресурсного проклятья. Под редакцией Макартена Хамфриса, Джеффри 
Д. Сакса и Джозефа Ю. Стиглица. – М.: 2011.

hökumət məmurlarına rüşvət verərək, resursları bazar qiymətindən də ucuz al-
maq yolu ilə, resursların əldə edilməsinə xərcləri azaltmağın resursların çıxa-
rılmasının daha effektiv təşkili üzərində baş sındırmaqdan daha asan olduğunu 
görürlər. 

Milli şirkətlərə gəlincə, onlara təbii resurslar adətən maya dəyərindən 
daha ucuz satılır; bu isə onunla əlaqəlidir ki, hökumət məmurları bundan 
müəyyən qeyri-rəsmi gəlir faizləri və ya müvafiq şirkətlərin mülkiyyət payını 
ala bilsinlər16.

Korrupsiyaya nəzarətin səviyyəsi.
(2000-ci il üçün, 0-dan (ən az) 100-ə qədər rəqəmlərlə göstərilib)

Hətta demokratik dövlətlərdə hökumətlərin təbii resursları özəlləşdirdiyi 
halda belə, onlar bu resurslara görə natamam bazar qiymətlərini əldə edirlər. Ha-
silat sənayesində ixtisaslaşan şirkətlər, hər şeydən əvvəl çalışırlar ki, resursların 
əldə edilməsi üçün ödənişləri minimuma endirsinlər. Buna görə də, onlar bü-
tün vasitələrdən istifadə edirlər ki, iş birliklərin onların maksimal olaraq xeyirli, 
hökumətlər üçün isə ziyanlı olsun. Bir qayda olaraq, bu hədəfə siyasi vasitələr 
ilə nail olmaq mümkün olur (məs. müəyyən siyasətçilərin seçki kampaniyala-
rına və dövlətin özəl sektor ilə ittifaqının başqa formalarına ianələrin verilməsi 
kimi). Bundan başqa, təbii resurslar üçün rentaya daxil olmanın satışının büdcə 
kəsirlərinin ixtisara salınmasının nisbətən sadə üsul hesab edilməsinə baxmaya-
raq, bu tez-tez uzağı görməyən sazişlərin bağlanılması və rüşvətxorluqda əlbir 

16 Elə orada.

olma kimi hallara gətirib çıxarır. Birləşmiş Ştatların administrasiyası büdcəni 
doldurmaq üçün ölkənin təbii resurslarını praktik olaraq bir neçə dəfə ucuz 
qiymətə satıb. Məsələn, vaxtilə Ronald Reyqan, sürətləndirilmiş hərrac satış-
larının keçirilməsi yolu ilə  neft hasilatı lisenziyaların “yanan” qiymətlər ilə 
satışını təşkil edib. Bu isə qiymətlərin aşağı düşməsinə və hökumət üçün bö-
yük itkilərə gətirib çıxardı. Hasilat sahələrdə fəaliyyət göstərən korporasiyalar 
həmçinin şəffaflığın məhdudlaşdırılmasında maraqlıdırlar; çünki ölkənin təbii 
resurslarının əvəzində hökumətin hansı gerçək məbləğləri əldə etməsi ilə bağ-
lı vətəndaşların informasiyaya girişini əngələ salmaq onlara sərfəlidir. Bundan 
başqa, əksər hallarda, neftçıxarma korporasiyaları, dövlətin ətraf mühitə vurulan 
ziyanın azaldılmasına və korporasiyaların təbiətə vurulan ziyana görə cərimə 
ödəməsinə yönəlmiş normativ aktlarının yumşaldılması ilə bağlı stimullara ma-
lik olurlar.17

Təbii sərvətlərin bolluğu və münaqişələr. Təbii resurslarla zəngin olan 
ölkələrin iqtisadiyyatının aşağı artım sürətlərinin ən aşkar səbəblərindən biri, 
politoloqların “renta üçün təqib” (bax: şəkil ___) adını qazanmış, resurslar 
uğrunda münaqişələrin yaranmasının mümkünlüyüdür. İqtisadi renta, yəni re-
sursun dəyəri və onun hasilat xərcləri arasında fərq, təbii resurslar olan zaman 
adətən çox böyük olur. Nəticədə isə özəl sektorların nümayəndələr və ya siyasi 
aktivistlər bu rentanı ələ keçirmək üçün siyasi mexanizmlərdən istifadə etmək 
tamahına məruz qalırlar. Bu sahədə payların son dərəcə yüksək olduğunu nəzərə 
alsaq, özəl sektorun nümayəndələrinin, həm də onlarla iş birliyinə daxil olan 
hökumət məmurlarının iştirak etdikləri “renta üçün təqib” oyunu vəziyyəti ağır-
laşdırır və müəyyən münaqişələrə gətirib çıxara, ən kəskin hallarda isə vətəndaş 
müharibəsi ilə nəticələnə bilər. Anqola, Kolumbiya, Nigeriya və ya Sudan kimi 
neft ilə zəngin olan ölkələrin ərazisində vətəndaş müharibələri onilliklərlə da-
vam edib. 

Neft hasil edilən ölkələrdə vətəndaş müharibələrinin yaranma ehtimalı, neft 
ehtiyatlarına malik olmayan dövlətlər ilə müqayisədə daha yüksəkdir18. Almaz 
sərvətlərinin mövcudluğu, 1990 – 1999-cu illərdə almaz ehtiyatları ilə zəngin 
olan ölkələrin iqtisadi inkişafına mənfi təsir göstərdi; məhz ona görə ki, bu 
ölkələrdə, sözügedən resursların mövcud olmadığı başqa ölkələr ilə müqayisədə, 
silahlı münaqişələr daha çox baş verir19.

17 Elə orada.
18 Humphreys, M. 2005. Natural Resources, Conflict and Conflict Resolution. Journal of 
Conflict Resolution 49: 508-537.
19 Olsson O. Diamonds Are a Rebel’s Best Friend // The World Economy. 2006. Vol. 29, No 8. 
P. 1133-1150.

Sülhpərvərlik və neft hasilatı üzrə qlobal indeks 
(2011-ci il üçün)

Renta uğrunda mübarizə ilə bağlı daha bir neqativ amil, təbii sərvətlərin hasil 
edildiyi regionların narazılığının güclənməsi ilə bağlıdır. Təbii resursların hasi-
latı prosesi öz-özlüyündə zorla köçürülmələr, yeni, yerli olmayan sakinlərin axı-
nına, əhali sıxlığının çoxalmasına və nəticə etibarı ilə ətraf mühitin çirklənməsi 
və məhv olmasına gətirib çıxarır. Əgər yerli şəraitdə  dəyişikliklər minimaldır-
sa, resurslar ilə zəngin olan regionlar elə güman edə bilərlər ki, onlar bu təbii 
sərvətlər üzərində xüsusi hüquqlara  malikdirlər və onların regiondan ölkənin 
başqa yerlərinə çıxıb getməsi ilə bağlı qüssə-kədər içində olurlar. Bəzi ölkələrdə 
bu separatist tələblərə, bəzi hallarda hasilat regionlarında gücləndirilmiş etiraz 
meyllərinə, ya da bilavasitə mərkəzi hakimiyyətin devrilməsi ilə bağlı cəhdlərə 
gətirib çıxara bilər (bu vəziyyət Konqo Respublikasında baş vermişdir)20.

Münaqişələr və vətəndaş müharibəsinin yaranma təhlükəsi halları xüsusilə o 
hallarda artır ki, zəngin resurslar ilə bol olan dövlət, zəif dövlət idarəçiliyinə malik 
olur və bu dövlətdə qanunauyğunluq çatışmır. Qeyri-stabil cəmiyyətlərdə resurs 
gəlirləri sosial birliyi əhəmiyyətli dərəcədə dağıda, vətəndaş qarşıdurmaları və si-
lahlı münaqişələrin ehtimalını artıra bilər21. Beynəlxalq cəmiyyətin belə ölkənin 
resurslarına böyük maraq göstərdiklərini nəzərə alaraq, xarici oyunçular dövlətlər 
və ya korporasiyaların simasında, yeni rejim xüsusi münasibətlərin qurulmasına 
ümid bəsləyərək, mərkəzi hakimiyyəti təhdid edən insanları dəstəkləmək kimi 
20 Englebert, P. and J.Ron. 2004. Primary Commodities and War: Congo-Brazzaville's 
Ambivalent Resource Curse. Comparative Politics 37 (1): 61-81.
21 Ross M. A Closer Look at Oil, Diamonds, and Civil War // Annual Review of Political 
Science. 2006. Vol. 9. P. 265-300.

məsələləri özləri üçün sərfəli addım kimi qiymətləndirə bilər. Xarici qüvvələr tez-
tez çox həyasızcasına neft resurslarını və onlarla bağlı pul axınlarını ələ keçirmək 
üçün neft hasil edən dövlətlərin daxili siyasətlərinə qarışırlar22.

Resursların bolluğu və institutların keyfiyyəti. İstənilən ölkənin dinamik 
inkişafının əhəmiyyətli amillərindən biri – iqtisadi artım üçün əlverişli şərait ya-
radan inkişaf etmiş siyasi və iqtisadi institutların (qurumların) mövcudluğudur 
(mülkiyyət hüquqlarının etibarlı müdafiəsi, müstəqil və səlahiyyətli məhkəmələr, 
effektiv hüquq-mühafizə orqanları və s.). Təbii resursların bolluğunun sözügedən 
institutlara təsirini qiymətləndirmək üçün, institusional inkişaf prosesinə təsir 
etmək imkanına malik olan şəxslərin stimullarını tədqiq etmək lazımdır23. 
Məsələn, siyasətçilər iqtisadi artım prosesində maraqlı ola bilərlər, amma eyni 
zamanda şəxsi renta əldə etməyə çalışacaqlar. İnkişaf etmiş iqtisadi institutlar 
siyasətçilərin renta əldə etmək imkanlarını məhdudlaşdıraraq və onları bu ins-
titutları təkmilləşdirməyə iqtisadi artım üçün əlverişli şəraiti yaradırlar. Belə ki, 
əgər məhkəmələr və tənzimləyici orqanlar siyasi hakimiyyət orqanlarından asılı 
deyilsə, onda siyasətçilər və dövlət məmurları hakimiyyətin saxlanılması imka-
nını rentadan şəxsi məqsədlər üçün istifadə etməklə deyil, daha yüksək iqtisadi 
göstəricilər ilə bağlamağa məcbur olacaqlar24. Buna görə də, yüksək xammal 
resursları ehtiyatlarına malik olan ölkələr üçün nisbətən daha effektiv olmayan 
dövlət hakimiyyət institutlarının mövcudluğu səciyyəvi sayılır (şəkil ____).

Dövlətin effektivliyi və neft hasilatı

22 Как избежать ресурсного проклятья. Под редакцией Макартена Хамфриса, Джеффри 
Д. Сакса и Джозефа Ю. Стиглица. – М.: 2011.
23 Сергей Гуриев, Александр Плеханов, Константин Сонин. Экономический механизм 
сырьевой модели развития. Вопросы экономики, №3, 2010.
24 Elə orada.

Belə ki, siyasətçilər və dövlət məmurları təbii rentanı yalnız zəif institutların 
olduğu şəraitdə mənimsəmək imkanına malik olurlar. Təbii resursların istisma-
rından əldə edilən gəlirlərin artımı ərzində, məhz bu səbəbdən onlar institutların 
möhkəmlənməsinə yol verməmək kimi cəhdləri təşəbbüs edirlər25. Nəticədə isə 
təbii resurslarla zəngin olan ölkələrdə institutların təkmilləşdirilməsi üçün sti-
mullar olmur.

Monqolustanda təbii resurs sektorunun inkişafı
Hal-hazırda, Monqolustan genişmiqyaslı xammal “bumunu” yaşayır. Bu 

yaxınlara qədər, Monqolustan kiçik dəniz yollarından nisbətən təcrid edil-
miş, iqtisadiyyatın aşağı inkişaf səviyyəsinə malik, 2,7 milyon insanda əhalisi 
olan ölkə hesab edilirdi; belə ki, Monqolustanda 2009-cu ildə adambaşına 
düşən ÜDM səviyyəsi təxminən 1,5 min ABŞ dolları və həmin il ümumi da-
xili məhsul 4,2 milyard ABŞ dolları təşkil etmişdir. Bununla belə, Monqo-
lustan böyük inkişaf potensialına malikdir və bu potensial bilavasitə mədən 
sənayesinin inkişafı üzrə iki nəhəng layihə ilə bağlıdır.

 “Oyu Tolqoy” (OT) – Çinin sərhədindən təxminən 80 kilometr şima-
la doğru, Cənubi Qobi səhrasında yerləşən mis və qızıl yatağıdır. Aparılmış 
təxmini qiymətləndirilmələrə görə, burada təxminən 35 milyon ton mis və 
1275 ton qızıl var. İstehsalın 2013-cü ildə işə salınması və 2017-18 ilə tam 
qüvvə ilə işləməsi gözlənilir; bu isə il ərzində bütün dünyada istehsal edilən 
misin 3%-nə bərabər, təxminən 450.000 ton mis təchizatı deməkdir. İstehsalın 
qaydaya salınması ərəfəsində 4 milyard ABŞ dollarından çox investisiyaların 
cəlb edilməsi və bu rəqəmin şaxtaların istismar dövrü ərzində 18,6 milyarda 
çatacağı gözlənilir; bu isə 2010-cu il ərzində Monqolustanın ÜDM-nın üç-
qat dəyərini təşkil edir və 6,1 milyard ABŞ dollarına bərabərdir (BAEcono-
mics, 2011). 2009-cu ilin oktyabr ayında, Monqolustan hökuməti İngiltərə və 
Avstraliyanın nəhəng “Rio Tinto” korporasiyasının dəstəyi ilə, dağ-mədən 
sənayesində çalışan “Ivanhoe Miners” şirkəti ilə “Oyu Tolqoy” layihəsinin 
istismarına dair investisiya sazişini imzaladı.

“Tavan Tolqoya” (TT) layihəsində 6 milyard tondan çox kömür xamma-
lının mövcud olduğu bildirilir. Bundan əlavə, Cənubi Qobidə, təxminən Çin 
sərhədindən təxminən 240 kilometr şimala doğru və “Oyu Tolqoy” yatağın-
dan 150 kilometr aralıda digər yataq yerləşir. Bu şaxta artıq 1967-ci ildən 
fəaliyyət göstərir, amma istehsal həcmləri kifayət qədər az olaraq qalır. Ya-
tağın tam qüvvə ilə fəaliyyət göstərməsi məqsədi ilə, hökumət Qərbi Tsanxi 
blokunda işlərin həyata keçirilməsinə dair tenderi elan etdi və proqnozlara 
görə 2012-ci ilin ortalarına qədər hazırlıq işləri başa çatmalıdır. Şərq Tsan-
xi bloku, gözlənildiyi kimi, dövlət dağ-mədən sənayesi şirkəti “Erdenes TT” 

25 Сонин К. Институциональная теория бесконечного передела // Вопросы экономики. 
2005. № 7.

tərəfindən istismar ediləcək. “TT” layihəsinin istismarı, kömürün istehlakçı-
lara göndərilməsi üçün nəqliyyat vasitələrinin mövcudluğundan asılı olaraq, 
2013-cü ilə kömürünün istehsalını əhəmiyyətli dərəcədə genişləndirməklə, 
Monqolustanın 2010-cu ildə ÜDM-nin ekvivalenti həcmində qısamüddətli in-
vestisiyaların cəlb edilməsini nəzərdə tutur.

Bu investisiya layihələri bütövlükdə monqol iqtisadiyyatının inkişafı üçün 
unikal imkan təqdim edir. Yalnız 2010-cu ildə daxili birbaşa xarici investisiyalar 
(DBXİ) xalis vəziyyətdə ÜDM-in 25 %  səviyyəsinə çatmağa müvəffəq oldu. 
Əgər ÜDM artımı faktiki olaraq bir o qədər də yüksək olmasa da (təxminən 
6,5%), o, adambaşına dollar nisbətində 30 %-ə çatmağa müvəffəq oldu.

İnstitutların kifayət qədər güclü olmadığı ölkələrdə, onların sonradan 
xammal rentasının təzyiqi altında daha da zəifləməsi baş verir; eyni zaman-
da, institutların əvvəldən güclü olduğu ölkələrdə (məs. Norveç və Avstraliya 
kimi), təbii resursların istifadəsindən əldə edilmiş gəlirlərin idarə edilməsi 
sahəsində mühitin inkişaf etdirilməsi üçün daha çox imkanlar var ki, bu da 
eyni zamanda iqtisadi artımın dəstəklənməsi və institutların müdafiəsini təmin 
edir. Xammal resursları ilə zəngin, lakin zəif institutları olan ölkələr, zəif ins-
titutların mövcudluğunun məntiqsizliyi və onların təkmilləşdirməsi üçün sti-
mulların yoxluğu ilə səciyyələnən “institusional tələyə” düşə bilərlər.

Monqolustan, çox ehtimal ki, artıq “sərhəd” xəttindədir. Məsələn, Dünya 
Bankının İdarəetmə İndeksi (“World Bank Governance Index”) məlumatlarına 
görə, bu ölkədə resurs artımı nisbətən güclü institutlar (WBGI, bax: Qra-
fik 3) ilə birgə gəldi ki, bu da Monqolustanın postsovet məkanının zəngin 
təbii resurslara malik ölkələrindən qat-qat yüksək mövqedə bərqərar olması 
ilə nəticələndi. Belə ki, eyni göstəricilərə əsasən, Monqolustanın institutları 
Norveç, Avstraliya və Çili kimi zəngin xammal resurslarına əsaslanan, inkişaf 
etmiş iqtisadiyyata malik ölkələrin institutlarından daha zəifdir. 

Beləliklə, yuxarıda göstərilən müzakirələrə əsasən, Monqolustanın rifahı 
siyasətin üç əsas spesifik tələbi ilə üzləşir:

Birinci. Lazımi ekspertizanın cəlb edilməsi və zəruri infrastrukturların 
təmin edilməsi yolu ilə təbii resurslar sektorunun əlahiddə inkişafı. 2011 – 
2012-ci illər üçün Rəqabətə davamlılıq üzrə Qlobal Məruzəyə əsasən, Mon-
qolustanda mövcud infrastruktur ehtiyatı, digər ölkələr ilə müqayisədə yüksək 
deyil və infrastruktur keyfiyyətinə görə 142 ölkə arasında 112-ci yeri tutur. Bu 
isə iri dağ-mədən sektoruna malik digər inkişaf edən ölkələrin mövqeyindən 
qat-qat aşağıdır (Çili – 41-ci yer, İndoneziya – 76-cı yer, Peru – 88-ci yer, 
Botsvana – 92-ci yer). Dəmir yolları, magistrallar, gömrük infrastrukturu, su 
təchizatı və elektrik təchizatı sistemlərinin yenilənməsinə böyük ehtiyac var.

İkinci tələb – təbii resursların hasilatının makroiqtisadi sabitsizliyə 
təsirinin qarşısının alınması və dağ-mədən sənayesinin iqtisadiyyatın digər 
sektorlarının inkişafını sıxışdırmamasını təmin etməkdir.

Üçüncü tələb – Monqolustanın nisbətən “yaxşı” institutlarının qorunub 
saxlanılması və təkmilləşdirilməsidir. Bu isə təbii resursların idarə edilməsi 
və bölüşdürülməsi prosesinin maksimal şəffaflığı və hesabatların verilməsini, 
həmçinin gəlirlərdə artan bərabərsizliyin azaldılmasını tələb edir.

Resursların bolluğu, çox ehtimal ki, institutların inkişaf prosesini 
ləngitməklə və ya əks inkişafını stimullaşdırmaqla yanaşı, həm də institutla-
rın möhkəmləndirilməsinə yol verməmək üçün imkanlara yol açır. Bunun əsas 
səbəbi ondadır ki, hökumətlər, təbii resursların satışından əldə edilən gəlirləri 
genişləndirmək imkanına malik olaraq, dövlət büdcəsinin formalaşmasında öz 
vətəndaşlarından daha az asılı olurlar. Vətəndaşlar vergi yükündən azad olan 
zaman, onlar, bir qayda olaraq, dövlətin fəaliyyəti haqqında daha az informa-
siya əldə edirlər və müvafiq olaraq, ona qarşı daha az tələbləri irəli sürürlər. 
Hətta insanlar dövlət siyasətini bəyənmirlərsə belə, onların hökuməti öz pul 
dəstəklərindən məhrum etmək imkanı olmur. Buna görə də, təbii sərvətlər və ya 
resurslar hasil edən ölkə vergilərin yığılması üçün nəzərdə tutulmuş bürokratik 
aparatın inkişafına ehtiyac duymur26. Eyni zamanda, vergilərin topladılması-
na olan zərurət, bir çox Qərb ölkələrində təkcə güclü dövlət deyil, həm də de-
mokratik institutların yaradılmasına son dərəcə əhəmiyyətli töhfə verdi27. Vergi 
yığılmalarından asılılığın olmaması və bunun əvəzinə xarici gəlir mənbələrinə 
güvənilməsinə hazırlıq, göründüyü kimi, yaxşı institutlara tələbatı zəiflədir və re-
surslar ilə zəngin olan bir çox inkişaf edən ölkələrdə effektiv dövlət idarəçiliyinin 
inkişafını çətinləşdirir.
26 Fearon, J. D. and D. Laitin. 2003. Ethnicity,  Insurgency,  and Civil War. American Political 
Science Review, 97 (1): 75-91.
27 Ross, M. 2004. Does Taxation Lead to Representation? British Journal of Political Science 
34: 229-249.

Qeyd etmək vacibdir ki, resursların bolluğunun institutlara təsiri sonuncu-
ların keyfiyyətinin ilkin parametrləri ilə təyin edilir28. İnkişaf etmiş institutlara 
malik ölkələrdə resursların bolluğu artım və ya inkişafa təsir etmir və ya müsbət 
təsir edir. Dünyada karbohidrogenləri ilə ən zəngin olan ölkələrdən biri, Nor-
veç, təhsil xərclərinin artırılması və stabilləşdirmə fondunun yaradılması üçün 
neft ixracatından əldə edilən əlavə gəlirlərdən istifadə etdi. Belə ki, resursların 
ölkədə inkişaf etmiş siyasi və iqtisadi institutların yaranmasından sonra açıldı-
ğını nəzərə alaraq, resurs bolluğu artım sürətlərinin uzunmüddətli ləngiməsinə 
səbəb olmadı. Norveç bu gün də dünyanın ən zəngin ölkələrindən biri sayılır29.

Aşağı keyfiyyətli institutların mövcud olduğu ölkələrdə resurs bolluğu 
tez-tez islahatların keçirilməsində ləngimələrə səbəb olur, institusional inkişaf 
prosesinə və beləliklə, iqtisadi artıma mənfi təsir göstərir. Həyata keçirilmiş 
bir sıra tədqiqatlar onu göstərir ki, bu ölkələrdə neftin satışından əldə edilən 
gəlirlər mülkiyyət hüquqlarının müdafiəsi, korporativ idarəetmə, KİV azadlıq-
ları, demokratiya və islahatlar institutu kimi qurumların keyfiyyətinə mənfi təsir 
göstərir;  bu isə öz növbəsində resurslar ilə bağlı olmayan sahələrdə təsərrüfat 
fəaliyyəti subyektlərinin fəaliyyət şərtlərinə təsir edir30. Xüsusi halda, iqtisadçı-
lar tərəfindən aparılan tədqiqatlarının nəticələrinə əsasən, məlum olur ki, korpo-
rativ şəffaflığın səviyyəsi məhz ən pis institutlara malik olan ölkələrdə və neftin 
qiymətinin daha yüksək olduğu dövrdə neft-qaz sahələrində həqiqətən də aşağı 
olur. Bundan əlavə, belə olduğu halda, şəffaflığın azalması kapital bazarlarının 
daha az effektiv işinə və bu sahələrdə artım səviyyəsinin ləngidilməsinə gətirib 
çıxarır31. Müxtəlif ölkələrin (Afrika, Latın Amerikası, Yaxın Şərq) təcrübəsi, 
“qəfildən” yaranan böyük əlavə gəlir mənbəyinin çoxdan “yetişmiş” islahatla-
rı təxirə salmağa imkan verməsini sübuta yetirir. Neftdən əldə edilən gəlirlər, 
sənayenin idxal edilən mallar tərəfindən rəqabətdən müdafiəsi siyasətini iqtisa-
di səmərəliliyin tələb etdiyindən də uzun müddətə həyata keçirilməsinə imkan 
verib; bundan əlavə, dövlət iqtisadiyyata həddən artıq və səmərəsiz sərmayələr 
yatırmışdır32.

28 Mehlum H., Moene K., Torvik R. Institutions and the Resource Curse // Economic Journal. 
2006. Vol. 116, No 508.
29 Сергей Гуриев, Александр Плеханов, Константин Сонин. Экономический механизм 
сырьевой модели развития. Вопросы экономики, №3, 2010.
30 Гуриев С. М., Колотилин А. Д., Сонин К. И. Цены на нефть и риск национализации: о 
чем говорят панельные данные? // Экономический журнал ВШЭ. 2008. Т. 12, № 2; Ross 
M. Does Oil Hinder Democracy? // World Politics. 2001. Vol. 53, No 3. P. 325—361; Amin M., 
Djankov S. Natural Resources and Reforms // World Bank Policy Research Working Paper No 
4882. 2009 və başqaları
31 С. Гуриев, К. Сонин. Экономика «ресурсного проклятия» // Вопросы экономики, 2008. 
№ 4.
32 Elə orada.

Resurs bolluğu və demokratiya. Resursların bolluğuna malik olan ölkələrdə 
korrupsiyanın yüksək səviyyəsi və dövlət institutlarının zəifliyi ölkənin siyasi 
sisteminə də neqativ təsir göstərir. Zənginlər təbii resurslara – xüsusən də neft 
və qaza malik olan ölkələr, demokratik siyasi sistemə malik olmağa bir o qədər 
də meylli deyillər. Ölkələr arasında aparılan tədqiqatların nəticələri göstərir ki,  
ölkədə təbii sərvətlər nə qədər çox olarsa, demokratik rejimin olması şansı bir o 
qədər də az olur33. Neft sərvətlərinə sərbəst daxilolma ölkə başçısına müxalifəti 
müvəffəqiyyətlə “yatırtmağa” və ya ələ almağa və bununla da seçki rəqabətinin 
gedişatında hakimiyyəti itirmək təhlükəsindən qaçmağa imkan verir34.

Tədqiqatçıların fikrincə, neft sərvətlərinin bolluğu və demokratikləşdirmə 
sahəsində müvəffəqiyyətin yoxluğu arasında asılılıq neftçıxarma ölkələrinin üç 
özəl xüsusiyyəti ilə izah olunur. Birincisi, hökumətlər öz siyasi hakimiyyətlərini 
vergi yığmaq hüququna dəyişmək kimi ehtiyacları hiss etmirlər; belə ki, onlar 
başqa mənbələrdən gəlirlər əldə edə bilərlər. İkincisi, onlar siyasi hakimiyyət 
üçün təhlükə və təhdid mənbəyi sayılan qüvvələrin yatırılması üçün istifadə 
edilən güc aparatını maliyyələşdirə bilərlər. Və nəhayət, üçüncüsü, bu dövlətlərin 
vətəndaşları, sənayeləşdirmənin milli sənayenin inkişaf etdiyi ölkələrdə qanuna-
uyğun şəkildə demokratikləşdirmə uğrunda mübarizəyə gətirib çıxaran köklü 
dəyişikliklərin aparılması effektlərinin təsirinə daha az meylli olurlar35. 

Resurs bolluğu və insan kapitalının keyfiyyəti. Ölkənin sərvəti təbii 
sərvətlərin hasilatı ilə bağlı olmayan sektorlara yatırılan sərmayələrdən asılı olan 
zaman, insan kapitalına sərmayələrin qoyulması ölkənin sərvətinin yaradılması 
prosesinin ayrılmaz tərkib hissəsini təşkil edir. Belə ki, əgər tanrının bəxş etdiyi 
təbii resurslar ölkənin sərvətinin mənbəyi kimi xidmət edirsə, ixtisaslaşdırılmış 
iş qüvvəsinin yaradılmasına qoyulan investisiyalar cari gəlirlərin əldə edilməsinə 
sözsüz ki, ehtiyac olmur. Əgər ölkə rəhbərliyi sərvətin yaradılması və inkişafın 
davamlılığı ətrafında səylərin birləşdirilməsinin zəruriliyini anlamırsa, o, insan 
kapitalına qoyulan sərmayələrə kifayət qədər lazımi diqqət ayırmayacaq (digər 
məhsuldar investisiyalar kimi)36.

İnsan kapitalının toplanılmasının çox da yüksək olmayan səviyyəsi və aşağı 
templərini bir çox tədqiqatçılar resurs lənətinin ən əhəmiyyətli amillərindən biri 
hesab edirlər; və buna görə “məsuliyyət” səviyyəsi, analizin hansı ərazilər üçün 
33 Tsui, K. 2005. More Oil, Less Democracy? Theory and Evidence from Crude Oil 
Discoveries. http:// are.berkeley.edu / courses / envres_seminar/KTsuijobmarketpaper.pdf;  
Ross M. Does Oil Hinder Democracy? // World Politics. 2001. Vol. 53, No 3. P. 325-361.
34 Как избежать ресурсного проклятья. Под редакцией Макартена Хамфриса, Джеффри 
Д. Сакса и Джозефа Ю. Стиглица. – М.: 2011.
35 Ross, M. 2003. Nigeria's Oil Sector and the Poor. Prepared for the UK Department for 
International Development.
36 Как избежать ресурсного проклятья. Под редакцией Макартена Хамфриса, Джеффри 
Д. Сакса и Джозефа Ю. Стиглица. – М.: 2011.

keçirilməsindən asılı olaraq,  11%-dən 25%-ə qədər qiymətləndirilir37.
Aparılan tədqiqatlar göstərir ki, resurslarla zəngin olan ölkələrdə, investisi-

ya qoyuluşunun bütün üsullarından ən çox təhsilə sərmayə qoyuluşları “əziyyət 
çəkir”38. Təbii resurslar ilə zəngin olan ölkələr, gəlir səviyyələrinə görə müqayisə 
edilə bilən, lakin təbii resurslar ilə zəngin olmayan ölkələr ilə müqayisədə təhsilə 
əldə edilən gəlirlərin ən az hissəsini xərcləyirlər. Bu isə onunla izah olunur ki, bir 
tərəfdən, təbii resurslar ilə zəngin olan ölkələr, ixtisaslaşdırılmış əməyə tələbat 
nisbətən daha az olur; ona görə ki, hasilat sektorunun inkişafı, satılmayan əmtəə 
sektorları kimi, bir qayda olaraq, ixtisaslaşdırılmış işçi qüvvəsinə əhəmiyyətli 
tələbat yaratmır. Nəticə etibarı ilə, ən yaxşı təhsil nəticəsində yaranan gəlirlərdə 
mükafat daha az39 olur ki, bu da ev təsərrüfatlarının insan kapitalına investisiya-
larına stimullarını aşağı salır.

Digər tərəfdən, bir halda ki, dövlət təbii resurslar qismində öz sərvətlərinə 
güvənirsə, o, təbii resurslar tükəndikdən sonra iqtisadiyyatın digər sektorları 
dəstəkləyə bilən, hərtərəfli inkişaf etmiş və ixtisaslaşmış işçi qüvvəsinə tələbatın 
olması ilə münasibətdə “unutqan” olmağa meyllidir.

Renta gəlirlərinin yüksək dəyişkənliyi və bundan irəli gələn makroiqti-
sadi və siyasi qeyri-sabitlik də elitaların insan kapitalının toplanılması üçün 
şəraitlərin yaradılmasına olan stimullarını aşağı salır. Qeyri-sabitlik siyasi və 
işgüzar elitanı gələcək gəlirləri cari gəlirlərdən əhəmiyyətli dərəcədə aşağı kimi 
qiymətləndirməyə məcbur edir, deməli, qısa müddət ərzində gəlirlərin maksi-
muma yüksəldilməsi üçün qərarların qəbul olunmasına ilkin zəminlər yaradır40. 
Təhsilə sərmayələrin qoyulması bir qayda olaraq, uzun müddət tələb edir ki, 
əvvəlcədən onlar tərəfindən şərtləndirilən müsbət effekt nəzərə çarpan olsun; 
deməli, təhsil və ya daha geniş anlamda desək, insan kapitalı, cazibədar sərmayə 
qoyuluşu sferası deyil. Nəticədə bir çox hallarda təhsilə ayrılan milli gəlirin 
payı enir, uşaqların (ələlxüsus qızların) məktəb təhsili ilə əhatəsi azalır, təhsilin 
keyfiyyəti isə aşağı düşür. Hərçənd ki, təbii resurslar ilə zəngin olan ölkələrdə, 
qısamüddətli perspektivdə bu proseslərin iqtisadi inkişafa təsiri demək olar ki, 

37 Papyrakis E., Gerlagh R. The Resource Curse Hypothesis and its Transmission Channels // 
Journal of Comparative Economics. 2004. Vol. 32, No 4. P. 181 – 193;  Papyrakis E., Gerlagh 
R. Resource Abundance and Economic Growth in the United States // European Economic 
Review. 2007. Vol. 51, No 4. P. 1011 - 1039.
38 Gylfason, T 2001. Natural Resources, Education, and Economic Development. .European 
Economic Review 45 (4-6): 847-859.
39 Birdsall N., Pinckney T., Sabot R. Natural Resources, Human Сapital, and Growth // 
Resource Abundance and Economic Growth / R. M. Auty (ed.). Oxford: Oxford University 
Press, 2001. P. 57-75.
40 Auty R. M., Gelb A. H. Political Economy of Resource Abundant States / Paper prepared for 
the Annual Bank Conference on Development Economics, Paris, June 2000; Gaddy C., Ickes 
B. Op. cit.; Ross M. L. Op. cit.

nəzərə çarpmır, amma nəticə etibarı ilə, təhsilə qənaət, mütləq şəkildə ölkə iqti-
sadiyyatının diversifikasiyasına başlamaq cəhdlərinin kəsilməsinə gətirib çıxa-
rır.

Bəzi iqtisadçıların fikrincə, resurslardan asılı olan bir çox ölkələr41 üçün 
səciyyəvi olan bərabərsizlik42 və həqiqi dəyərindən çox yüksək olan milli val-
yuta məzənnələri də insan kapitalının toplanılmasına öz mənfi təsirini göstərir. 
Cəmiyyətin ifrat dərəcədə təbəqələrə bölünməsi ona gətirir ki, əhalinin ən kasıb 
təbəqələri, əmək bazarının təhsil  üçün yüksək mükafatlar təklif etdiyi halda belə, 
insan kapitalına sərmayə qoymaq imkanlarına malik olmurlar. Yüksəldilmiş 
milli valyuta məzənnələri isə xarici bazarlarda onların iqtibas edilməsinə daha 
ucuz edir ki, bu da renta gəlirlərinin artması ilə yanaşı ölkəyə ucuz kapital 
axınının gücləndirilməsinə gətirir çıxarır; deməli, kapital intensivliyinə malik 
müasirləşdirmə üçün stimullar yaranır. Başqa sözlə, ucuz fiziki və maliyyə kapi-
talı əməyə və insan kapitalına olan tələbatı aşağı salır.

Qeyd etmək vacibdir ki, resurs bolluğu və insan inkişafının keyfiyyəti ara-
sında əlaqə, resurs bolluğu və institutların keyfiyyəti arasında əlaqə kimi eyni 
dərəcədə “şərti lənət” sayılır;  yəni, resursların bolluğunun insan kapitalının 
keyfiyyətinə təsiri sonuncunun keyfiyyətinin ilkin xüsusiyyətləri ilə təyin edilir. 
Əgər ölkədə faydalı qazıntı yataqlarının kəşf edilməsinə qədər insan kapitalı-
nın ilkin səviyyəsi yüksəkdirsə, onda bu, təbii resursların mövcudluğundan irəli 
gələn mənfi effekti aşağı salır. Bundan başqa, orta hesabla təhsilə doqquz ildən 
də çox vaxtın sərf olunduğu ölkələrdə, təbii resursların bolluğundan əldə edilən 
müsbət effekt mənfi effektləri üstələyir43.

“Holland xəstəliyi”. Təbii resursların iqtisadi inkişafa təsirinin digər müm-
kün kanalı, “holland xəstəliyi” kimi adlandırılan sindromdur. Sözügedən sind-
rom, 1959-cu ildə Şimal dənizində nəhəng qazın yatağının aşkar edilməsi ilə Ni-
derland Krallığının sənaye sektorunda baş vermiş tənəzzül ilə əlaqələndirilir. O 
zaman belə bir təəssürat yaranırdı ki, təbii qaz hasilatının artması ilə Hollandiya 
sənayesi daha çox tənəzzülə uğrayırdı. Hətta 1980 və 1990-cı illərin əvvəllərində 
neft “şokları” nəticəsində enerji resurslarlarına qiymətlərin şiddətli dərəcədə art-
ması, sanki sənayedə tənəzzülü daha da sürətləndirirdi. O vaxtdan bəri bu effekt 
bir neçə dəfə təkcə Hollandiyada, həm də başqa ölkələrdə müşahidə olunub. Xü-
susi olaraq, 1970-1980-ci illərdə neftə yüksək qiymətlərinin birinci onilliyində, 
onun istehsalı Norveçdə demək olar ki,  təxminən 7 dəfə, Böyük Britaniyada 
təxminən iki dəfə artdı; sənaye istehsalı Norveçdə demək olar ki, dəyişməz qal-
41 О. Васильева. Накопление человеческого капитала и изобилие природных ресурсов. 
http://institutiones.com/general/2042-nakoplenie-chelovecheskogo-kapitala-i-izobilie-
prirodnyx-resursov.html 
42 Gylfason T. Development and Growth in Mineral-Rich Countries // CEPR Discussion Paper. 
2008. No 7031; Birdsall N., Pinckney T., Sabot R. Op. cit.
43 О. Васильева. Накопление человеческого капитала и изобилие природных ресурсов.

dı, Böyük Britaniyada isə aşağı düşdü.
“Holland xəstəliyinin” iqtisadi baza mexanizmi çox sadədir: təbii resursla-

rın ixracından daxil olan xarici valyuta daxilolmalarının kəskin şəkildə artması, 
eləcə də xarici investisiyaların hasilat sahələrinə axınının artması, milli valyuta 
məzənnəsinin real mübadilə kursunun artımına gətirir. Bu isə öz növbəsində, 
iqtisadiyyatın başqa sahələrində istehsal edilən malların ixracını çətinləşdirir; 
belə ki, onlar əcnəbi mallara ilə müqayisədə daha başa gəlir. Eyni zamanda, milli 
valyutanın real mübadilə məzənnəsinin artması nəticəsində daxili bazarda isteh-
lakçılar üçün idxal edilən mallar daha ucuz başa gəlir. Nəticə etibarı ilə iş adətən 
ona gəlib çatır ki, qeyri-resurs sektorunun bir sıra mallarının istehsalı demək olar 
ki, mümkünsüz olur (buna “xərclərin effekti” deyilir).

Digər tərəfdən, təbii resursların hasilatına əsaslanan yeni və çox gəlirli iq-
tisadiyyat sektoru, başqa iqtisadiyyat sektorlarının resurslarını “dartıb çıxarır” 
(və ya onları sıxışdırır). Digər sözlə, kapital faiz dərəcəsinə yüksələn təzyiqlə, 
iş qüvvəsi isə əmək haqqının dərəcələrinə yüksələn təzyiqlə cəlb edilir (resurs-
ların yerdəyişmə effekti). Nəticədə daxili bazarda bu resurslara olan qiymətlər 
qalxır, iqtisadiyyatın qeyri-resurs sektorlarında fəaliyyət göstərən istehsalçıları 
öz məhsullarının dəyərini yüksəltmək və istehsalı azaltmağa vadar edir, çünki 
xərclər get-gedə böyüyür.

Beləliklə, təbii resursların intensiv hasilatı, iqtisadiyyatın digər, ənənəvi ix-
racat sektorlarına ziyan verməklə, iki daxili yarımbölmə – hasilat sektoru və 
qeyri-ticarət sektoruna, yəni xarici bazara çıxmayan mallar sektoruna üstün-
lük verən mexanizmi işə salır. Hollandiyaya gəlincə, ziyana məruz qalan sek-
tor - sənaye istehsalı sektoru oldu. İnkişaf edən ölkələrdə əksər hallarda kənd 
təsərrüfatı məhsullarının istehsalı “resurs lənətinin” qurbanına çevrilirlər.

Struktur yerdəyişmələrə görə, yeni faydalı qazıntı yataqlarının kəşf edilməsi 
də iqtisadiyyata neqativ təsir göstərə bilər. Resursların istənilən formada bir 
sahədən digərinə “axması”, işçilərin təkrar ixtisaslaşdırılması ilə bağlı yeni iş 
yerlərinin tapılması, kapitalın yenidən strukturlaşdırması və s. kimi amillərdən 
irəli gələn əlavə xərclər ilə nəticələnir. Əgər istehsal sektoru uzun müddət iqtisa-
di artım mənbəyi kimi xidmət edibsə (məsələn, yeni texnologiyaların işlənib ha-
zırlanması və tətbiqi, işçi qüvvəsinin ixtisasının artırılması hesabına), bu zaman, 
həmin sektorun tənəzzülü mütləq qaydada bütün ölkə miqyasında iqtisadi artım 
templərinə mənfi təsir göstərəcək44.

Təbii resursların iqtisadiyyata mənfi təsirinin daha bir kanalı – ölkədə 
bərabərsizliyin artmasıdır. İqtisadiyyatın emal sənayesi, kənd təsərrüfatı kimi 
sektorlarının ixrac gəlirləri bir qayda olaraq, hasilat sektorunun gəlirləri ilə 
müqayisədə daha bərabər bölünürlər. Bu səbəbdən, faydalı qazıntıların hasilatı 
44 Sachs, J. and A. M. Warner. 1995. Natural Resource Abundance and Economic Growth. 
NBER Working Paper No. 5398.

ilə bağlı sahələrin inkişafı əksər hallarda ölkədə bərabərsizliyin artmasına gətirib 
çıxarır. Hər halda, “holland xəstəliyi” sindromu, gələcək xoşagəlməz hadisələr 
haqqında qabaqcadan xəbər verir: hasilat sektorunun inkişafı gec-tez yavaşıya-
caq və belə olduğu halda, iqtisadiyyatın digər, vaxtilə çiçəklənən sektorlarını 
bərpa etmək çox çətin olacaq45.

Resurs bolluğu və dəyişkənlik (volatillik). Təbii resursların, ələlxüsus 
neft və qazın satışından daxil olan gəlirlərin həcmi, yüksək volatilliklər ilə 
səciyyələnir ki, bu da makroiqtisadi vəziyyətin qeyri-sabitliyinə və makroiqtisa-
di göstəricilərin volatilliyinə gətirib çıxarır.

Xammal resurslarının satışından daxil olan gəlirlərin yüksək volatilliyinin 
əsas səbəbi, tələbatın aşağı “elastikliyidir”. Xüsusilə neftə və qaza olan tələbatın 
bir qədər azalması, əhəmiyyətli azalmalara gətirib çıxara bilər, tələbatın cüzi 
və əhəmiyyətsiz dərəcədə yüksəlməsi isə xammal resurslarının qiymətlərinin 
əhəmiyyətli dərəcədə artmasına səbəb olur. Nəticə etibarı ilə, “bum” şəraitində 
təbii resursların satışından daxil olan gəlirlərin kəskin surətdə artması, təbii re-
sursların ixracında ixtisaslaşan ölkələrdə makroiqtisadi qeyri-sabitliyə səbəb 
olaraq, dünya iqtisadiyyatının zəifləməsi şəraitində bir o qədər bu gəlirlərin 
kəskin şəkildə azalması ilə dəyişə bilər.

2008-ci ildə neftin qiymətinin ucuzlaşması, ixrac prosesində neftin 
çəkisinin əhəmiyyətli yer tutduğu bütün ölkələrin büdcələrinə öz təsirini 

göstərdi. 

Təbii resursların ixracından daxil olan gəlirlərin volatilliyinin ikinci mənbəyi, 
zaman ərzində onların hasilatı səviyyəsində baş verən dəyişikliklərdir. Bir qayda 
olaraq, təbii resursların hasilat həcmi istismarın ilk bir neçə ili ərzində pik həddə 
çatır, amma daha sonra, ehtiyatlar tükənən ərəfədə, hasilat həcmi də aşağı enir 
ki, bu da onların satışından daxil olan gəlirlərin səviyyəsinə təsir etməyə bilməz.

45 Как избежать ресурсного проклятья. Под редакцией Макартена Хамфриса, Джеффри 
Д. Сакса и Джозефа Ю. Стиглица. – М.: 2011.

İqtisadçılar neft resursları ilə zəngin olan ölkələrdə makroiqtisadi qeyri-
sabitliyin daha bir səbəbini gətirirlər46. Birincisi, belə bir risk mövcuddur ki, 
makroiqtisadi vəziyyətin volatilliyi, bütövlükdə ölkədə, ələlxüsus da neft hasi-
latı regionlarında siyasi qeyri-sabitlik kimi amilin nəticəsində daha da dərinləşə 
bilər. İkincisi, volatillik səbəbini neft istehsal edən şirkətlər və hökumətin ara-
sındakı razılaşmanın xarakterində axtarmaq lazımdır. Xüsusi olaraq, əgər neft 
şirkətləri ilk bir neçə il ərzində neft çıxartmadan əldə edilən gəlir vergilərindən 
azad olunursa, maliyyə yığımları isə dövlətin gəlirlərinin əsas mənbəyi sayılırsa, 
neft şirkətləri üçün vergilərin tətbiqi gəlirlər səviyyəsində böyük sıçrayışa səbəb 
olmalıdır.

Təbii resursların satışından daxil olmalar və müvafiq qeyri-stabil mak-
roiqtisadi vəziyyət, iqtisadi artım templərinə neqativ təsir edən bir sıra 
problemlərin yaranmasına gətirib çıxara bilər. Onlardan ən vacibləri bundan 
ibarətdir ki, risk get-gedə güclənir və uzunmüddətli planlaşdırma çətinləşir; 
investorlar isə çox dəyişkən iqtisadi mühitdə layihələrdən imtina edə bilərlər47 
ki, bu da öz növbəsində iqtisadiyyatın qeyri-resurs sektorlarının inkişafını da-
yandıracaq.

Bəs “resurs lənətindən” necə qurtulmaq olar? İqtisadiyyatında təbii re-
sursların üstünlük təşkil etdiyi ölkələr, digər bərabər şərtlər ilə, iqtisadi artımın 
daha aşağı templəri ilə səciyyələnirlər. Adətən “resurs lənəti” kimi adlandı-
rılan bu fakt, təbii resursları ilə zəngin olan, inkişaf dövrünü yaşayan ölkələr 
üçün səciyyəvi olan bir sıra problemlərin mövcudluğu ilə izah olunur. Lakin, 
xoşbəxtlikdən, əsla belə hesab etmək lazım deyil ki, təbii resurslar ilə zəngin 
olan, inkişaf edən ölkələr taleyin hökmünə atılırlar. Problem və onun səbəbləri 
haqqında anlayışa malik olmaqla, biz lazımlı məlumatları zərrə-zərrə toplaya və 
buna əsasən “resurs lənətini” “xeyir-duaya” və maddi rifaha çevirə bilərik. Axı 
təbii resursların mövcudluğu, təhsilin, investisiyaların və uzunmüddətli iqtisa-
di inkişafın əsas mənbəyi olan institutların inkişafının maliyyələşdirilməsi üçün 
geniş imkanlar yaradır. Bundan başqa, iqtisadçılar tərəfindən çoxillik təcrübəyə 
əsaslanan müəyyən ümumi ölçülər təklif edilir və bu ölçülər “resurs lənətindən” 
yaxa qurtarmaq üçün kifayət qədər faydalı olur. 

Yadda saxlamaq lazımdır ki, “resurs lənəti” – resursların bolluğunun 
nəticəsində deyil, bu resursları idarə edən zəif institutlar, mülkiyyət və nəzarət 
strukturları, xüsusilə də dövlət tərəfindən idarə edilən və ya ona aid olan mono-
poliyalar nəticəsi sayılır48.
46 Elə orada.
47 Aghion P., Bacchetta P., Ranciere R., Rogoff K. Exchange Rate Volatility and Productivity 
Growth: The Role of Financial Development // CEPR Discussion Paper No 5629. 2006.
48 OECD. (2008). Natural Resources and Pro-Poor Grows. Paris: Organization for Economic 
Cooperation and Development (OECD).

Bu səbəbdən, resurs lənətindən qaçmaq, bir çox məqamlarda dövlət 
idarəçiliyinin keyfiyyəti məsələsidir və institutların keyfiyyətin artırılma-
sı vəzifəsi, bu işdə mühüm rol oynaya bilər. Bu isə neftdən və misdən önəmli 
dərəcədə asılı olan iqtisadiyyata malik Norveç və Çili kimi təbii resurslar ilə 
zəngin ölkələrin nümunələri ilə təsdiq edilir. Bu ölkələr, resurslardan asılı 
olan ölkələrin iqtisadiyyatında iqtisadi qeyri-sabitlik tendensiyasına əks təsir 
göstərmək üçün xüsusi olaraq işlənib hazırlanmış aktiv yanaşmaların qəbulu 
yolu ilə davamlı artım və iqtisadiyyatın inkişafının nail olmaq məqsədi ilə neftə 
və mis bumundan istifadə etməyə müvəffəq oldular. Onlar tərəfindən təşəbbüs 
edilmiş ölçülərin arasında bu tədbirlər var idi:

• Maliyyə xərclərinin məhdudlaşdırılması və büdcələrin balansda saxlanıl-
ması (bu isə inflyasiyanın qarşısını almağa imkan verdi);

• Gələcək nəsillər üçün resurs fondlarının yaradılması (harada ki, resurs-
lardan əldə edilən gəlirlərə beynəlxalq səviyyədə qoyulur);

• Bölüşdürülməmiş büdcə gəlirinin insan kapitalına (təhsilə), infrastruktu-
ra və innovasiyalara sərmayə qoyulması;

• Onların iqtisadiyyatının diversifikasiyası üçün siyasətin qəbulu (xüsusilə 
Norveçdə),  o cümlədən az inkişaf etmiş, resurslardan asılı olan sahələrdə kiçik 
və orta yerli müəssisələrin inkişafını stimullaşdıran yanaşmalar daxil olmaqla;

• “Ağıllı” institutların təmin edilməsi, o cümlədən yüksək keyfiyyətli 
vətəndaş xidməti və korrupsiyanın aşağı səviyyəsi, əsaslandırılmış requlyativ 
bürokratiya, etibarlı mülkiyyət hüquqları, müstəqil məhkəmə və qərarların qəbul 
olunması sistemində şəffaf tarazlaşdırıcı qüvvələr49.

Resurs lənətindən yaxa qurtarmağın digər vacib şərtlərindən biri, iqtisa-
diyyatın bir sıra strategiyaların köməyi ilə diversifikasiya edilməsidir: seçilmiş 
qeyri-xammal sənayelərinə investisiyaların stimullaşdırılması; bütün qeyri-
xammal sənayelərinin xeyri naminə infrastruktur və təhsil sahəsinə investisiya-
ların qoyulması; əhalinin resurs sərvətlərinə daha bərabər girişini təmin etmək 
üçün büdcə gəlirlərinin yenidən paylaşdırılması; maliyyə sisteminin inkişafı 
və onun xammalın satışı və başqa mənbələrdən əldə edilmiş vasitələrin iqtisa-
diyyatın bütün sahələrinə cəlb edilməsi üzrə effektiv təsir göstərən vasitəçiyə 
çevrilməsi50. 

Bütövlükdə dünya təcrübəsi təsdiq edir ki: hətta renta yönümlü davranı-
şa güclü stimullar olduğu halda belə, insan kapitalı və infrastruktura maliyyə 
vəsaitlərini qoymaqla, iqtisadiyyatın bütün seqmentləri üzrə xammal gəlirlərinin 

49 Havro, G., and Santiso, J. (2008). To benefit from plenty: Lessons from Chile and Norway. 
OECD Development Centre, Policy Brief № 37.
50 Сергей Гуриев, Александр Плеханов, Константин Сонин. Экономический механизм 
сырьевой модели развития. Вопросы экономики, №3, 2010.



373

effektiv bölgüsü üçün institutlar və maliyyə sektorunu inkişaf etdirməklə və 
stabilləşdirmə fondlarını və ya milli rifah fondlarını yaratmaqla, iqtisadiyyatı 
diversifikasiya etmək mümkündür. Bu fondlar, inflyasiyanın azaldılması, mak-
roiqtisadi volatilliyin aradan qaldırılması, resurs rentasının müdafiəsi və onun 
şəffaf və effektiv istifadəsinin təmin edilməsi məqsədi ilə təbii resurslardan 
əldə edilən gəlirlərin böyük hissəsini toplaya bilər. Bunun üçün hökumət zəruri 
tədbirlərin aydın və dəqiq konsepsiyasına malik olmalı, şəffaflığı və qərarların 
qəbul olunması prosesinin məsuliyyətini təmin etməli və bütün əlaqədar 
tərəfləri, o cümlədən vətəndaş təşkilatları və beynəlxalq cəmiyyəti bu prosesə 
cəlb etməlidir.

Effektiv dövlət idarəçiliyi və resurs lənətindən yaxa qurtarma, siyasi iradə, 
potensial, hakimiyyətin bölgüsünün məsləhətçi və açıq mədəniyyətini tələb 
edir. Son dərəcə əhəmiyyətlidir ki, təbii resurslar ilə zəngin olan ölkələr və bu 
ölkələrdə fəaliyyət göstərən şirkətlər təbii resursları effektiv və ədalətli əsaslar 
ilə istismar etmək, təbii resursların satışından əldə edilən gəlirlərin öz məqsədləri 
üçün deyil, cəmiyyətin ümumi rifahı üçün istifadə edilməsinə yönəlmiş çətin və 
cəsarətli qərarları qəbul etmək üçün onlardan asılı olan hər bir işi görsünlər. Yal-
nız belə yanaşma olduqda, resurslar lənət deyil, ölkə əhalisi üçün maddi rifaha 
çevrilə bilər.

12.3.  Azərbaycan üçün gələcəyə baxış: dayanıqlı artım ilə inkişaf 
  etmiş ölkələr sırasına qoşulmaq

Son iki onillik ərzində Azərbaycan tarixi ölçülərə rəğmən böyük inki-
şaf yolunu keçmişdir. Silahlı münaqişəyə tab gətirmək və iqtisadi böhranın 
öhdəsindən gəlməklə, Azərbaycan iqtisadi inkişafını bərpa etməklə yanaşı, həm 
də onun yüksək templərinə nail ola və orta-gəlirli ölkələrin sırasına daxil olmağa 
müvəffəq oldu. Şübhəsiz ki, ölkənin əsas sərvətlərindən biri, ölkə iqtisadiyyatı-
nın gələcək inkişafı, məhz iqtisadiyyatda struktur islahatların və diversifikasiya-
nın həyata keçirilməsi, iqtisadi artımın yeni və sabit mənbələrinin yaradılması 
üçün əsas aktiv sayılan neft bu məsələdə əhəmiyyətli rol oynadı.

Azərbaycan öz qarşısına inkişaf etmiş ölkələrin sırasına daxil məqsədi 
qoymuşdur və bu yolda ölkəni bir çox yeni çağırışlar və tələblər gözləyir və 
onları həll etmədən orta və uzunmüddətli perspektivdə iqtisadiyyatın davamlı 
inkişafını təsəvvür etmək mümkün deyil. Bunlardan ən mühüm əhəmiyyət kəsb 
edən tələblərdən biri, qeyri-neft sektorunun rəqabətə davamlılığının artırılma-
sıdır. Bu gün Azərbaycan iqtisadiyyatı mahiyyət etibarilə enerji daşıyıcılarının 
hasilatı və ixracatı ilə sıx əlaqəlidir. Lakin gələcəkdə makroiqtisadi sabitlik, 
iqtisadi artım templəri və əhalinin rifahı bir çox məqamlarda iqtisadiyyatda 

diversifikasiyanın səviyyəsi və qeyri-neft sektorunun rəqabətə davamlılığı  ilə 
müəyyən ediləcəkdir.

Azərbaycan effektiv idarə olunan iqtisadiyyatın, hətta onda daha yüksəkdə 
duran innovasiyalı idarə olunan iqtisadiyyatın formalaşması üçün zəruri 
bünövrəyə malikdir (şəkil 1). Effektiv idarə olunan iqtisadiyyatda, rəqabətə 
davamlılıq əhəmiyyətli dərəcədə ali təhsil və peşəkar təlimlər, effektiv əmtəə 
bazarları, yaxşı işləyən əmək bazarları, maliyyə bazarı, eləcə də mövcud texno-
logiyaların üstünlüklərindən istifadə etmək qabiliyyəti vasitəsilə təmin olunur.

Şəkil 1: Azərbaycanın rəqabətədavamlılığının 12 əsas 
atributunun effektiv-idarə olunan və innovasiyalı idarə olunan 

ölkələrin orta göstəriciləri ilə müqayisəli sxemi 

Mənbə: The Global Competitiveness Report 2011-2012 by World Economic Forum.

Əgər bütün sadalanan göstəricilərə 2020-2025-ci ilə qədər nail olmaq 
mümkün olarsa, onda iqtisadiyyatın mürəkkəb istehsal texnologiyaları və in-
novasiyalı məhsullar ilə zənginləşdirilməsini davam etdirmək lazım  olacaq. 
Müqayisə üçün Şəkil 2-dən görünür ki, bu gün Azərbaycan, onun effektiv-
idarə olunan ölkə kimi xarakterizə edilməsini təmin edən nöqtədən nə qədər 
uzaqda yerləşir; bu isə, bir ölkə kimi öz inkişafını xammalın ixracından baş-
lamış Malayziya və Azərbaycan kimi eyni əhali sıxlığına və əraziyə malik 
olan, bu gün innovasiyalı-idarə olunan ölkə sayılan Avstriya yerləşdiyi həmin 
nöqtədir.

Şəkil 2: Azərbaycanın rəqabətədavamlılığının 12 əsas atributunun 
Malayziya (effektiv-idarə olunan) və Avstirya (innovasiyalı idarə olunan) 

ilə müqayisəli sxemi

Mənbə: The Global Competitiveness Report 2011-2012 by World Economic Forum.

12.3.1. Orta-gəlirli ölkələr qrupuna yüksəlmə

ÜDM artımı və yoxsulluğun azaldılması. Müstəqillik dövründə 
Azərbaycanın iqtisadiyyatı istisnasız olaraq digər keçmiş SSRİ ölkələri kimi 
müəssisələrin təsərrüfat fəaliyyətinin aparılmasının daxili və xarici şərtlərinin 
kəskin dəyişikliyindən şok keçirdi.

1996-cı ildə Azərbaycan Hökuməti istehsal həcmlərinin azalmasını da-
yandırmağa və onun cüzi artımını (1,3%) təmin etməyə müvəffəq oldu. Son-
rakı illərdə isə, iqtisadi artım templərinin əhəmiyyətli dərəcədə sürətlənməsi 
müşahidə olundu. 1998-ci ildən başlayaraq, müşahidə olunan yüksək artım 
templəri, 2005-ci ildə islahatdan qabaqkı ÜDM səviyyəsini 10%-dən də çox 
yüksəltməyə imkan verdi. 2005-2007-ci illər kifayət qədər uğurlu iqtisadi artım 
templəri ilə müşayiət olundu – həmin dövrdə müvafiq olaraq 26,4%, 34,5% və 
25,1% artım əldə olunmuşdu.

İqtisadiyyatın bərpa olunması və onun artım templərinin sürətlənməsində in-
kişaf etmiş ölkələrin böyük şirkətləri ilə  neft və qaz hasilatı üzrə birgə fəaliyyət 
haqqında 20 sentyabr 1994-cü ildə bağlanmış müqavilələr əhəmiyyətli rol oyna-
dı. Bu, neft və qaz sürətli inkişafına güclü təkan verdi.

Müstəqillikdən əvvəlki təsərrüfat münasibətlərinin qırılmasından yaranan 
itkilərin nəticəsində artıq 1996-cı ildə adambaşına düşən ÜDM iki dəfədən də 
çox azalmışdı. Həmin ildən başlayaraq qeyd edilmiş iqtisadi artımdan sonra 
adambaşına düşən ÜDM göstəricisi tədricən bərpa olunmağa başladı və 2005-ci 
ildə artıq 1991-ci ilin səviyyəsinə çatdı (şəkil 3). 2000-2010-cu illəri əhatə edən 
dövr ərzində Azərbaycan gəlirlərin əhəmiyyətli dərəcədə artmasına nail olma-
ğı və adambaşına düşən gəlirlərin yuxarı sərhədində duran ölkələrin qrupuna 
keçməyi bacardı. 

Cədvəl 1. 2000 və 2011-ci illərdə adambaşına düşən gəlirlərin 
səviyyəsi ölkələri bölgüsü

Azərbaycanda 2001 – 2008-ci illəri əhatə edən dövr ərzində həyat səviyyəsi 
əhəmiyyətli iqtisadi artım, habelə gəlirlərin bölgüsünün yaxşılaşdırılmasına 
yönəldilmiş siyasətlər və proqramlar nəticəsində əhəmiyyətli dərəcədə artdı 
(şəkil 5)51. 2012-ci ildə yoxsulluq səviyyəsi 6,0%-dək azaldıldı.

Neft istehsal edən digər ölkələr və keçmiş Sovet İttifaqı (SSRİ) ölkələri ilə 
müqayisədə bərabərsizliyin daha mülayim olduğu Azərbaycanda, Cini indeksi 
ilə 2001-ci ildən 2008-ci ilə kimi əhəmiyyətli dərəcədə azalmışdır (15%, 36,5 – 
31%). Nəticədə, bütün gəlir qruplarında istehlak səviyyəsinin artırılması, iqtisa-
di inkişafın geniş vüsət alması və yoxsulluq səviyyəsinin minimuma endirilməsi 
mümkün olmuşdur. 2001 və 2008-ci illərdə şəhər yerlərində kənd yerlərinə 
nisbətən yoxsulluq səviyyəsi daha sürətlə azaldıldı. Şəhər yerlərində yoxsulluq 
halları 2001-ci ildən 2008-ci ilə qədər 55.7 faizdən 14.8 faizə endirilmişdir52.

Şəkil 6: Yoxsulluq ssəviyyəsi  Şək

 

kil 7: Gəlirləərin bölüşdüürülməsi 

51 Azerbaijan Living Conditions Assessment Report, World Bank, March 1, 2010 (Report No. 
52801-AZ).
52 Azerbaijan Living Conditions Assessment Report, World Bank, March 1, 2010 (Report No. 
52801-AZ)

Sosial müdafiə proqramları yoxsulluğun azaldılmasında mühüm rol oynayır. 
Azərbaycan tədricən sosial müdafiə xərclərini artırmaqda davam edir. 2008-ci 
ildə birbaşa və ya dolayı yolla ölkə daxilində əldə edilən gəlirlərin ədalətli böl-
güsü vasitəsilə birdəfəlik sosial ödənişlər əhalinin 63.2 faizini əhatə etdi. Sosial 
ödənişlər olmasaydı, Azərbaycanda yoxsulluq dərəcəsi çox yüksək ola bilərdi. 
Aztəminatlı ailələrin həyat səviyyəsinin yaxşılaşdırılması üçün sosial ödənişlərin 
paylanılması, onları yoxsullar üçün zəruri yaşayış mənbəyinə çevirir.

2008-ci ildə Azərbaycanın 20% əhalisi milli gəlirlərin 42%-nə malik idi (6 
və 7 saylı şəkillər). Nəzərə almaq lazımdır ki, bəzi inkişaf etmiş ölkələr – ABŞ, 
İngiltərə və bir sıra başqaları, Azərbaycan ilə müqayisədə gəlirlərin daha az 
bərabər bölgülərinə malikdirlər. 

Səhiyyə. Azərbaycanda səhiyyə sektorunun inkişafında müşahidə edilən 
tendensiyalar müəyyən irəliləyişlərdən xəbər verir. Məsələn, bəzi azalmalar-
dan sonra, ömür uzunluğunun gözlənilən səviyyəsi orta-gəlirli ölkələrdə ömrün 
uzunluğunun orta səviyyəsini ötüb keçərək yenidən yüksəlməyə başladı.

 
Şəəkil 9: Uşaq ölümü faiziinin səviyyəs

 

si Şəəkil 10: Ana ölümü faizii 

Şəkil 8. 

 

Doğulanda gözlənilən öömür uzunluuğu 

Ana ölümü üzrə faiz göstəriciləri 1995-ci ildən davamlı şəkildə azalma-
ğa başladı və bu gün həmin göstəricilər orta hesabla orta və yuxarı orta-gəlirli 
ölkələrdən daha yaxşıdır. Uşaq ölümü üzrə faiz göstəriciləri üzrə Azərbaycan 
təxminən orta gəlirli ölkələrin ümumi səviyyəsindədir.

Dövlət büdcəsi tərəfindən səhiyyə sahəsinə xərclənən məsrəflərin payı orta-
gəlirli ölkələr ilə müqayisədə 50 faiz azdır. Ancaq, nəzərə alsaq ki, bu dövrdə 
ömür uzunluğu və uşaq ölümü üzrə faizinin göstəriciləri yaxşılaşıb, görərik ki, 
dövlət tərəfindən ayrılan maliyyə resurslarının istifadəsinin effektivliyi artıb.

Təhsil. Bütün dünya ölkələrində yoxsul və aztəminatlı uşaqların məktəbdə 
qalaraq təhsillərini davam etdirməsi ehtimalı azalır (xüsusilə bu tendensiya 
uşaqlar böyüdükcə daha da güclənir). Azərbaycanda  is bu baxımdan vəziyyət 
kifayət qədər qənaətbəxşdir. Təqdim edilən təhsilin keyfiyyəti baxımından, 
işıqlandırmaq üçün iki mühüm məsələ var: birincisi, Azərbaycan şagirdlərinin 
riyaziyyat üzrə orta göstəriciləri, digər zəngin dövlətlər ilə müqayisədə (məs. 
İspaniya və ABŞ), demək olar ki, eyni səviyyədədir; ikincisi isə təəccüblüdür, 
standart məktəb testləri, ələlxüsus da riyaziyyat üzrə varlı və kasıb ailələrdən 
olan uşaqlar arasında çox cüzi fərq var. Azərbaycan, belə bir nailiyyətə imza 
atdığı üçün dünyada bir çox ölkələr arasında qürrələnə bilər53.

Son illər ərzində Azərbaycanda təhsil xərcləri əhəmiyyətli dərəcədə art-
mışdır. Bu xərclərin əsas hissəsi icbari orta təhsil sektoruna yönəldilib. 
Vəsaitlərin əhəmiyyətli hissəsi büdcə sferasında çalışan işçi heyəti, həmçinin 
müəllimlər, həkimlər, sosial sferaya xidmət edən qulluqçuların əmək haqları-
nın maliyyələşdirilməsinə yönəlmişdir. Bununla birlikdə, sözügedən sektor-
da əmək haqlarının daim artırılmasına baxmayaraq, onların artım tempi hamı 
ölkədəki orta maaşın artımından bir qədər geri qalır54.

53 Azerbaijan Living Conditions Assessment Report, World Bank, March 1, 2010 (Report No. 
52801-AZ).
54 World Bank (2010).

Şək. 11: Ümumi səhhiyyə xərclərri 

Cədvəl 2: Təhsil xərcləri üzrə ümumi göstəricilər 

Dövlət büdcəsinin gəlirlərinin yüksək artım templəri, infrastruktura qoyu-
lan investisiyaların artım sürətləri üzrə oxşar templər ilə müşayiət olunmaqla, 
ona gətirib çıxardı ki, 2000-ci ildən 2009-cu ilə qədər təhsil xərclərinin payı 
təxminən 25%-dən 12%-ə qədər azaldı; hərçənd pul formasında bu xərclərin 
artımı müşahidə olunurdu.

Təhsil sistemində faydalı iş əmsalını artırmaq məqsədi ilə, Azərbaycan 
hökuməti bir sıra istiqamətlər üzrə islahatları təşəbbüs etdi. Artıq bir neçə il-
dir ki, məktəblilər pulsuz dərsliklər ilə təmin edilir, yeni və fəaliyyət göstərən 
məktəb müəssisələrinin yenidən qurulması üzrə proqram həyata keçirilir, onlar 
müasir avadanlıqlar ilə təchiz edilir. 2008-2012-ci illərdə təhsil sistemində İKT-
dən istifadənin genişləndirilməsi üzrə proqram həyata keçirilmişdir.

12.3.2.  Dövlət büdcəsində neftdən əldə edilən gəlirlər rolu və bu 
   sahənin çağırışları  

Neft və başqa resurslardan əldə edilən gəlirlərin təkrar investisiya kimi 
qoyulması üçün Azərbaycanın Dövlət Neft Fondu (SOFAS) yaradılmışdır. 

Göründüyü kimi, 2005-ci ildən sonrakı dövrdə neft satışından əldə olunan 
gəlirlərin dövlət büdcəsi üçün böyük əhəmiyyəti olmuşdur. Fonddan dövlət 
büdcəsinə ayrılan pul vəsaitlərinin payı, 2005-ci ildə 12-14%, 2010-cu ildə isə 
təxminən 50% təşkil etmişdir. Dövlət büdcəsinə daxilolmaların yüksək templə 
artması infrastruktur və sərmayə layihələri üçün dövlət xərclərini artırmağa 
imkan vermişdir. Belə məsrəflərin sürətlə artımı fonunda təhsil və səhiyyə 
xərclərinin dövlət büdcəsində payı 2005-ci ildəki 22%-dən 2010-cu ildə 17%-
dək aşağı düşmüşdür.

Bununla yanaşı, hökumət nəzərə alır ki, stabil artıma və insan kapitalının in-
kişafının nail olmaq üçün dövlət xərclərlərinin və investisiyaların prioritetlərinin 
yenidən nəzərdən keçirilməsi lazımdır. Bununla yanaşı, dövlət investisiyala-
rından istifadənin əsas məqsədi, millətin uzunmüddətli maraqlarına xidmət 
etməkdir. Bunu nəzərə alaraq, milli neft fondunun fəaliyyət hədəfləri müvafiq 
qaydada yenidən nəzərdən keçirilir.

Fondun aktivlərinin gəlirliliyinin azalması ilə əlaqədar olaraq müəyyən ça-
ğırışlar yaranır. Dövlət büdcəsi 60% fondun vəsaitləri hesabına maliyyələşir. 
Bununla əlaqədar olaraq, xammal bazarlarında aparılan dəyişikliklər, dövlət 
sosial-iqtisadi proqramlarının maliyyələşdirilməsinin sabitliyinə əhəmiyyətli 
təsir göstərə bilər. Neft qiymətlərinin dəyişkənliyi, qlobal iqtisadiyyatın cari 
vəziyyətindən asılıdır. Neftin qiyməti iqtisadi tənəzzül şəraitində azalma və 
əksinə, artma tendensiyalarına malik olur.

Əgər bunu Fondun aktivlər ilə zənginləşdirilməsi ilə əlaqələndirsək, onda 
növbəti görüntü formalaşır. Neftin qiymətlərinin, həmçinin dövlət proqramlarının 
həcmlərinin cari səviyyədə saxlanılması, Fondun aktivlərinin 2016-cı ilə qədər 55 
milyarda dollara qədər artmasını təmin edəcək. Lakin əlverişsiz ssenariyə görə 
neftin bir barrelinin qiyməti 50 dollara qədər azalarsa, Fond 2016-cı ilədək öz 
aktivlərini demək olar ki tamamilə xərcləyib qurtara bilər. Ekspertlərin əksəriyyəti 
bu cür ssenarinin mümkünlüyü ehtimalını kiçik hesab etsə də, kənar təsirlərin ne-
qativ təsirlərini minimuma endirəcək, yaxud birdəfəlik qarşını ala biləcək dövlət 
siyasəti tədbirlərinin variantlarını hazır saxlamaq məqsədəuyğun sayılır. Buna 
görə də, hal-hazırda hökumət tərəfindən Fondun investisiya resurslarından istifadə 
üçün yeni strateji hədəflərin qoyulması üzrə müvafiq tədbirlər həyata keçirilir ki, 
Azərbaycan öz inkişafında xammal asılılığından uzaqlaşa bilsin.

2011-ci ilə qədər neftin istehsalı və satışı pik həddinə çatdı (gün ərzində 
təxminən 1,1 milyon barel, il ərzində isə təxminən 400 milyon barel). İxrac 
həcmləri neft hasilatı həcmləri və neftin qiymətlərinin artması nəticəsində bö-
yüyür.

Azərbaycanın nefti ehtiyatları, digər ölkələr, məs. Şimali-Afrika ölkələri ilə 
müqayisədə bir o qədər də çox deyil. Cari hasilat həcmləri üzrə araşdırılmış 

Şək. 166: Neft fonddunun artmm proqnozllar Şə

 

ək. 17: Neftt fondunun aktivləriniin gəlirləri 

tədqiqatlara görə, bu ehtiyatlar 2030-cu ilə qədər kifayət edəcək. Müvafiq ola-
raq, bu dövr ərzində hökumət tərəfindən uzunmüddətli perspektivdə iqtisadi in-
kişafın sabit lokomotivi ola bilən yeni sahələr yaradılacaq.

Məhdud resurslar şəraitində ölkə onların istehlakı və real sektora investisi-
yaları arasında optimal balansı tapmalıdır. Uzunmüddətli dövr ərzində ölkənin 
rifahının yüksəlməsini təmin etmək əzmində olan alternativ artım üzrə aparıcı 
qüvvələrin fəal axtarışların həyata keçirilməsi tələb olunur.

12.3.3. 2020-ci ilə qədər və sonrakı dövrdə iqtisadi artım perspektivləri

BMTİP ekspertlərinin hesablamalarına əsasən, əgər 2050-ci ilə qədər illik 
artım templəri 7% səviyyəsində saxlanılsa, ÜDM həcmi cəmi 0,8 trilyon dollara 
çatacaq. Müqayisə üçün, 2050-ci ilə 24 ən böyük iqtisadiyyatlardan ən azına, 2.3 
trilyon ABŞ dolları səviyyəsində ÜDM ilə  CAR olacaq. (Vyetnam - 3,9 trilyon 
dollar, Cənubi Koreya – 3,3 trilyon dollar, Argentina – 2,5 trilyon dollar). 2030-cu 
ilə qədər ÜDM-in orta illik artım səviyyəsi 3,5% olmaqla, Azərbaycanda adam-
başına düşən ÜDM Venesuela səviyyəsinə gəlib çatacaq. Əgər ÜDM səviyyəsi 
5% artarsa, bu zaman Azərbaycan Serbiyanın səviyyəsinə, 7% artdıqda isə, Bol-
qarıstanın səviyyəsinə çatacaq.

Bununla birlikdə, neftdən asılı olmayan sabit iqtisadi artım templərinin nail 
olmaq, çox möhkəm bünövrənin olmasını tələb edir. Bu isə ilk növbədə – özəl sek-
torun diversifikasiya edilməsidir. Diversifikasiyanın tədbirləri nəticəsində son 10 
il ərzində qeyri-neft sektorunda orta illik artım 10,9% olmuşdur ki, bu da kifayət 
qədər yüksək göstərici sayılır. Neft ÜDM-i 2,8 dəfə genişlənmiş, yəni qabaqlayıcı 
templərlə, lakin əsasən xarici konyunkturadakı dəyişikliklərə görə artmışdır.

Şübhəsiz ki, iqtisadiyyatda artımın yüksək tempi karbohidrogen xammalı-
nın hasilatı və ixracının artması, habelə karbohidrogenlərin qiymətinin artma-
sı ilə təmin olunmuşdur. Lakin qeyd olunmalıdır ki, son illərdə iqtisadiyyatın 
qeyri-neft sektoru da yüksək templərlə inkişaf etməkdədir. Xüsusən 2006-2008-
ci illərdə bu sektorun artımının orta illik templəri 13% təşkil etmişdir. Böhran-

lı 2009-2010-cu illərdə isə Azərbaycan Hökuməti tərəfindən neft sektorunun 
dəstəklənməsi üzrə təşəbbüs edilmiş maliyyə tədbirləri, iqtisadiyyatın bu sek-
torunda istehsal həcmlərinin azalmasına yol vermədi. 2009-cu ildə onun artım 
tempi 7,6%, 2011-ci ildə isə 9,1% təşkil etdi.

12.3.4. Əmək məhsuldarlığı və iqtisadi artım

Əmək məhsuldarlığının artımına olan ehtiyac şəkil 22-də açıq-aydın nüma-
yiş etdirilmişdir. Azərbaycanda adambaşına düşən nisbətən yüksək ÜDM, onu 
orta yüksək gəlirli ölkələrin kateqoriyasına bərabərləşdirir. Bu isə onun struk-
turunda 90%-dən də çox yer tutan karbohidrogenlərin ixracı nəticəsində müm-
kün olmuşdur. Karbohidrogenlərin satışından dövlət büdcəsinə gələn gəlirlərin 
yüksək səviyyəsi Hökumətə vergilərin inzibatçılığı sahəsində yumşaq siyasətin 
yerinə yetirilməsinə imkan verdi. Belə bir siyasət özəl müəssisələrin əmək qa-
nunvericiliyinin tələblərinə riayət etməsinə və fiziki şəxslərin gəlirlərinin və on-
ların vergi ödəmələrinin rəsmiləşdirilməsinə sərt nəzarətin olmamasında özünü 
büruzə verirdi.

Cari ilin oktyabr ayında DSK-nin məlumatına əsasən ölkədə işsizlik səviyyəsi 
5,0% olmuşdur. 2013-cü il noyabrın 1-i vəziyyətinə ilkin muzdla işləyənlərin 
sayı 1505,6 min nəfər, o cümlədən iqtisadiyyatın dövlət bölməsində 901,8 min 
nəfər, qeyri-dövlət bölməsində isə 603,8 min nəfər təşkil etmişdir. İqtisadiyyatın 
neft sektorunda 37,6 min nəfər, qeyri-neft sektorunda isə 1468 min nəfər ça-
lışmışdır. Muzdla işləyənlərin tərkibində qeyri-kənd təsərrüfatı sahəsində əmək 
fəaliyyəti ilə məşğul olanlar 1462,87 min nəfər təşkil etmişdir.

2013-cü il dekabrın 1-i vəziyyətinə məşğulluq xidməti orqanları tərəfindən 
ölkə üzrə rəsmi işsiz statusu verilmiş şəxslərin sayı 36,5 min nəfər olmuş, onla-
rın 41,4 faizini qadınlar təşkil etmişdir.

Bu cür yanaşmanın üstün cəhətlərindən biri də odur ki, özəl sektora əməyin 
ödənilməsi üzrə xərclərin çevik idarə edilməsi imkanı verilir və bununla istehsal 
olunan mal və xidmətlərin maya dəyəri aşağı salınır. Belə şərait məhz yeni və 
inkişaf etməkdə olan özəl sektor üçün xüsusilə vacibdir. 

Bununla yanaşı, davamlı inkişafın uzunmüddətli perspektivi baxımından 
özəl sektorda işçilərlə əmək münasibətlərinin rəsmiləşdirilməsi mühüm şərtdir. 
Müvafiq olaraq, hökumət formal sektorun fayda və üstünlüklərini artırmaq-
la qeyri-formal sektorun payının azaldılması üçün həssas və tədrici siyasətini 
yerinə yetirməlidir. Həmçinin, əsas səylər ölkənin inkişafının effektivliyə və 
innovasiyalara tərəf addımlamasını təmin edə biləcək məhsuldar iş yerlərinin 
yaradılmasına yönəldilməlidir. Bu isə işlə təmin edilmiş bir nəfərin əlavə dəyər 
göstəriciləri, ÜDM və adambaşına düşən gəlirlər üzrə İqtisadi Əməkdaşlıq və 
İnkişaf Təşkilatı ölkələrinin inkişaf səviyyəsində boşluğu minimuma endirməyə 
imkan verəcək.

Şəkil 22: Üç iqtisadi göstərici üzrə Azərbaycan iqtisadiyyatı və İƏİT ölkələrinin 
orta göstəriciləri arasında boşluğun göstərilməsi (2010)

Şək. 23: Azərbaycan üçün informasiya və kommunikasiya 
texnologiyalarının səkkiz göstəricisinin yüksək orta və yüksək gəlirlərə malik olan 

ölkələr ilə müqayisəsi (2000/2011)

Azərbaycan üçün informasiya və kommunikasiya texnologiyaları (İKT) 
sektoru, ən sürətlə inkişaf edən sahə kimi kifayət qədər ümidvericidir. Şəkil 
23-də göründüyü kimi, Azərbaycan artıq orta yüksək gəlir səviyyəsinə malik 
ölkələrinin orta göstəricilərini keçmiş, yüksək gəlir səviyyəsinə demək olar ki, 
gəlib çatmışdır. Hal-hazırda, insan resurslarının inkişaf etdirilməsi üzrə daha 
möhkəm strategiyalar yaratmaqla, ümummilli İKT infrastrukturuna geniş yer 
verməklə, İKT sektorunun biznes və sosial sferada inteqrasiyasını irəli çəkməklə 
bu son dərəcə mühüm əhəmiyyət kəsb edən hadisədən istifadə etmək lazımdır.

12.3.5. Sənaye siyasəti və davamlı inkişaf
Davamlı inkişaf üçün şəraitlərin yaradılmasında iqtisadiyyatın qeyri-neft sek-

torunun rəqabətə davamlılığın yüksəldilməsinə yönəlmiş sənaye siyasəti əsas rol 
oynamağa başlayacaq. Bu siyasət vergi güzəştlərinin verilməsini, məqbul faiz 
dərəcələri ilə onun maliyyə resurslarına, eləcə də xammal və aralıq materiallarına 
dünya qiymətlərindən baha olmamaq şərti ilə daxil olmasının genişləndirilməsi, 
qiymət təhriflərinə yol verilməməsi və resursların effektiv istifadəsini 
tənzimləyəcək. Qarşıya qoyulmuş məqsədlərin həyata keçirilməsi üçün tətbiq 
edilən iqtisadi siyasət alətlərinin effektivliyinə xüsusi əhəmiyyət vermək lazımdır. 

Borc kapitalına sadələşdirilmiş giriş özəl sahibkarlığın artımının katalizato-
ru qismində çıxış edə bilər. Amma, zəif bank vasitəçiliyi və mərkəzləşdirmənin 
yüksək dərəcəsi bank sistemini şəxsi sahibkarlığı dəstəkləməyə imkan vermir.

Azərbaycanda kreditlər üzrə pay hələ ki, 19% civarında qalmaqda davam edir. 
Əgər diqqəti başqa ölkələrin təcrübəsinə yönəltsək, onda qeyd etmək olar ki, 2004-
cü ildən 2011-ci ilə qədər davam edən dövr ərzində Türkiyədə kreditlər üzrə pay 
illik 36%-dən 17%-ə qədər - demək olar ki, iki dəfə azalmışdır. Rumıniyada bu 
rəqəm illik 27%-dən 13%-ə qədər azalmışdır. Litvada və Bolqarıstanda kreditlər 
üzrə paylar stabil olaraq çoxda yüksək olmayan səviyyədə 5-10% civarında qo-
runub saxlanılmışdır. Amma, özəl sektorun inkişafının stimullaşdırılması üzrə bu 
ölkələrin nəticələri bir qədər fərqlənir. Əgər Türkiyədə və Bolqarıstanda kreditlər 
üzrə payların azalması iqtisadiyyatın inkişafı ilə müşayiət olunurdusa, onda Lit-
vada özəl sektorun reaksiyası zəif  idi. Buna görə Azərbaycan xarici təcrübəni 
nəzərə alaraq və mütləq fərdi sahibkarlığın inkişafının stimullaşdırılması üzrə 
əlavə ölçüləri tətbiq etməklə kreditlər üzrə faiz siyasətini quracaq.

Bugün Azərbaycan ÜDM-i ilə münasibətdə kommersiya bankları tərəfindən 
verilmiş kreditlərin payı 25%-i ötmür (bununla yanaşı qeyd etmək lazımdır ki, 
2012-ci ildə qeyri-neft sektoruna kredit qoyuluşunun qeyri-neft ÜDM-inə nisbəti 
40%-i keçir). Müqayisə üçün, OESD ölkələrində verilmiş kreditlərin həcmi illik 
ÜDM səviyyəsini iki dəfə, Avropa Birliyində – 1,6 dəfə ötür; Cənubi Koreyada 
kredit verilməsinin həcmi təxminən ÜDM səviyyəsinə bərabərdir; Malayziyada 
isə ÜDM səviyyəsini 1,3 dəfə ötür. Müvafiq olaraq, hökumət qarşıda kreditlərin 
verilməsi həcmlərinin optimal nisbətinə nail olmağa cəhd edəcək.

Bunun üçün həmçinin bank sisteminin likvidliyi yüksəldilməlidir. Beynəlxalq 
Valyuta Fondunun fikrincə, qısamüddətli perspektivdə banklar və kapital lik-
vidliyinin möhkəmləndirilməsi iqtisadi artımın stimullaşdırılması siyasətinin 
ölçülərinin diqqət mərkəzində olmalıdır (2010).

Neft ilə bağlı olmayan sahələrə əsaslanan artımın işə salınması üçün, inves-
tisiya ehtiyaclarının strukturunu dəyişmək lazımdır. Bu gün hasilat sahələri və 
infrastruktur demək olar ki, bütün investisiyaların 90%-ni təşkil edirlər. 2001-ci 
ildən 2011-ci ilə qədər əsaslı tikinti, ticarət və xidmətlər sektorlarına verilmiş 
kreditlərin payı, eləcə də istehlak kreditlərinin həcmi artıb. Bununla yanaşı, kənd 
təsərrüfatı, energetika, nəqliyyat və telekommunikasiya kimi sahələr daha az 
kredit almağa başladılar. Kənd təsərrüfatı sektorunun məşğulluq sayına görə li-
derlik etdiyinin nəzərə alsaq, kredit institutlarının diqqəti ilk növbədə bu sektora 
yönəlməlidir. Bununla yanaşı, kredit vermənin həcmlərində sənaye payının ar-
tımı ilə bağlı müsbət tendensiyasını qoruyub saxlamaq lazımdır. Emal sahələri, 
gələcək Azərbaycanın sabit inkişafının aparıcı qüvvələrindən biri olmalıdır.

Qeyri-neft sektorunun dinamik inkişafının əhəmiyyətli amillərindən biri, 
effektiv institutların mövcudluğudur. Bu baxımdan, hökumətin xüsusi diqqəti 
dövlət hakimiyyət və idarəetmə orqanlarının potensialının artımına yönəldiləcək.

İstehsal və sosial infrastrukturun inkişaf səviyyəsi də iqtisadiyyatın qeyri-
neft sektorunun rəqabətə davamlılığına əhəmiyyətli təsir göstərir. Buna görə də, 

sənaye-istehsal və sosial infrastrukturun inkişafı üzrə  səylərin aktivləşdirilməsi, 
bütün dövlət inkişaf proqramlarının ən açıq elementlərindən biri olacaq. 
Xüsusi olaraq, şəkil 28 mövcud su təchizatı və kanalizasiya sistemlərinin 
müasirləşdirilməsinin davam etdirilməsinin, həmçinin bu baxımdan kənd 
təsərrüfatı rayonlarına xüsusi diqqəti ayrılmasının zəruriliyini göstərir.

Şək. 28: Ətraf mühit sektorunda Azərbaycanın yüksək orta gəlirlərə və 
İƏİT ölkələrinə çatması üçün prioritet sahələr

Yeni sahələrə qoyulan investisiyaların effektiv şəkildə idarə edilməsi üçün, 
dövlət yeni mexanizmlər və institutlar yaradacaq. Həmçinin, Azərbaycanın 
yüksək texnoloji məhsullarının istehsalı və ixracına keçməsi, idxal strukturunun 
optimallaşmasını tələb edəcək ki, bu da yekun istehlak mallarının əvəzinə, yeni 
müasir istehsal texnologiyalarının prioritetli idxalına yönəldilməsi deməkdir.

Bundan əlavə, xarici ticarət fəaliyyətin aparılmasın üçün biznesin əməliyyat 
xərclərinin azaldılması üzrə tədbirlər görüləcək. Bu gün Azərbaycana idxal 
edilən 1 standart konteynerin qiyməti təxminən 3,5 min dollar, ixrac edilən kon-
teynerin qiyməti isə 3 min dollar təşkil edir. Bu göstərici İƏİT və Avropa Birliyi 
ölkələrində tədricən analoji səviyyəyə qədər enəcək.

Azərbaycan bu gün ərzaq məhsullarının xalis idxalatçısıdır, halbuki, kənd 
təsərrüfatının istehsal sahəsinin dinamik inkişafı üçün kifayət qədər resurslara 
malikdir. Taxıl məhsulu idxal strukturunda xərclərin ən böyük maddəsi sayılır 
və taxılın əldə edilməsinə hər il təxminən 290 milyon ABŞ dolları xərclənir. 
İdxal həcmlərinə  görə, dördüncü yerdə şəkər və şəkərdən hazırlanan məhsullar 
durur (il ərzində təxminən 180 milyon dollar xərclənir). Kənd təsərrüfatında ar-
tan əmək məhsuldarlığı müsbət tendensiyasıdır və bu, Azərbaycanın özəl kənd 
təsərrüfatı istehsalçılarının get-gedə möhkəmlənən mövqelərini və onların artan 
potensialını göstərir.

Kənd təsərrüfatının inkişafı, Azərbaycan üçün əsas prioritet olmalıdır. Mü-
vafiq olaraq, hökumətin səyləri bu gün kənd təsərrüfatının məhsuldarlığının artı-
mına, həmçinin xidmətlər sektoruna kənd təsərrüfatının istehsal sahələrindən işi 
qüvvəsinin ötürülməsi üçün şəraitlərin yaradılmasına yönəlib. 2030-cu ilə qədər 
Azərbaycan aqrar sektorda əmək məhsuldarlığının kəskin surətdə yüksəldilməsi 
və iqtisadiyyatın digər sektorlarında iş yerlərinin və məşğulluğun artırılması he-
sabına kənd təsərrüfatında məşğulluğu 10%-dək azaltmaq niyyətindədir.

1 təsərrüfat üçün tipik olan sahədə 1 hektardan 3 hektara qədər dəyişir. Bu 
pay, təkcə ev təsərrüfatının saxlanılması üçün kifayət olan gəlirlərin əldə edilməsi 
deyil, həm də ixrac ölkələrində yüksək tələbatın olduğu yüksək keyfiyyətli 
məhsulların istehsalı üçün kifayət edir. Belə ki, bunun üçün əkinçilik, bitkiçilik 
və heyvandarlıq sahələrində müasir metodlar və texnologiyalarının tətbiqini sti-
mullaşdırmaq lazımdır.

Bundan başqa, kənd təsərrüfatında effektivlik və məhsuldarlığın 

yüksəldilməsi, ərzaq təhlükəsizliyi sahəsində vəziyyəti yaxşılaşdırmağa imkan 
verəcək.

12.3.6. Məşğulluq 

Ölkənin sabit və harmonik inkişafı üçün son dərəcə əhəmiyyətlidir ki, 
vətəndaşlar öz ixtisaslarına uyğun olan işi tapmaq imkanına malik olsun-
lar. Həmin işi ki, layiqli əmək şəraitində layiqli gəliri təmin etsin və əmək 
fəaliyyətinin davamlılığına zəmanət versin. 

Şəkil 32 onu göstərir ki, bəzi məsələlər Azərbaycanda artıq lazımi səviyyələrə 
qədər həll edilmişdir: əmək fəaliyyətinə yararlı əhalinin məşğulluq payı 60%-dən 
yuxarıdır və OESD, habelə yüksək orta-gəlirli ölkələr ilə bərabər səviyyədədir.

Şək. 32. Azərbaycanın yüksək orta-gəlirli və İƏİT ölkələri ilə müqayisə 
üçün 4 məşğulluq göstəricisi 

Bununla yanaşı, şəkil 33 göstərir ki, əhalinin məşğulluğu önəmli səviyyədə 
iş yerlərinin əhəmiyyətli payının dayanıqsızlığı (qısamüddətli olması) ilə 
səciyyələnir, hansılar ki, ödənilməmiş ailə təsərrüfatları, ev istehsalı sahəsində 
yaradılır.

Şək. 33: Azərbaycan və İƏİT ölkələri arasında 6 ölçü üzrə 
məşğulluq sahəsində struktur fərqlərin əks etdirilməsi, Dünya Bankının təqdim etdiyi 

məlumatlara əsasən http://data.worldbank.org/

Bununla əlaqədar olaraq, hökumət tərəfindən kiçik, orta və böyük 
müəssisələrdə, həmçinin kiçik biznesin müəssisələrində iş yerlərinin yaradılma-
sı üzrə tədbirlər görüləcək.

12.3.7. Çağırışlar və prioritetlər
Azərbaycanın indiyədək sosial-iqtisadi inkişafda əldə etdiyi uğurlar bu günə 

olan taleyüklü problemlərin həllini mümkün etmişdir. Növbəti mərhələlər üçün 
qarşıda duran vəzifə uzunmüddətli perspektivdə, yəni 15-20 ildən sonra əhalinin 
həyat şəraitinin davamlı şəkildə yaxşılaşdırılmasına imkan verəcək möhkəm 
bünövrənin yaradılmasıdır.  

Bu baxımdan, Azərbaycanın qarşısında növbəti spesifik tələblər durur: 
• Uzunmüddətli perspektivdə artımı təmin etmək üçün, Azərbaycana ar-

tım üzrə yeni aparıcı qüvvələr (lokomotivlər), artım üzrə yeni, davamlı, milli və 
çoxşaxəli effektlərə malik keyfiyyət lazımdır

• Uzunmüddətli perspektivdə insanların rifahını təmin etmək üçün, 
Azərbaycana daha ədalətli cəmiyyət və keçid iqtisadiyyatı və cəmiyyətinin 
ehtiyaclarına əsaslanan insan kapitalının qurulması istiqamətində səyləri 
gücləndirmək lazımdır

• Uzun müddətli sabitliyi təmin etmək üçün, Azərbaycana təhlükəsizlik 
lazımdır

• Bir millət kimi öz mövcudluğunu davam etdirmək üçün, Azərbaycan re-
gional və qlobal səviyyələrdə öz mövqeyini təkcə neftlə zəngin ölkə kimi de-
yil, həm də böyük transformasiya prosesləri üçün resurslarını səmərəli şəkildə 
səfərbər edə bilən və onları istiqamətləndirmək əzmində olan bir millət kimi 
möhkəmləndirməlidir.

2020-ci ilə qədər Azərbaycanın inkişaf konsepsiyasını müəyyən edə bilən 
əsas istiqamətlər şəkil 34-də təsvir edilmişdir. Tədqiqatçılar tərəfindən qeyd 
edilən, uzunmüddətli inkişaf hədəflərinə nail olmaq üçün işlənib hazırlanması 
və ya yenilənməsi zəruri olan strategiyaların tipik dəsti şəkil 35-də əks olunub.

Şəkil 34: 2020-ci ilədək inkişaf konsepsiyasının hazırlanması üçün nəzərə 
alına bilən əsas istiqamətlər və mərhələləri üçün ilkin təklif

Azərbaycan 2020
Firəvan, ahəngdar və təhlükəsiz gələcək üçün

Dəyişən İqtisadiyyat və Dövlət

Ölkədə sülh və 
təhlükəzisliyin 

qorunub 
saxlanmas

İqtisadiyyatn 
artm 

qanunauyğun-
luğunun və 

strukturunun 
dəyişilməsi

Sürətli 
dəyişiklik üçün 

effektiv 
təsisatlarn 
yaradlmas

Dəyişən 
iqtisadiyyat, 

dövlət və 
cəmiyyət üçün 

insan 
kapitalnn 
yaradlmas

Ahəngdar və 
yekdil 

cəmiyyətin 
yaradlmas

Beynəlxalq 
ictimaiyyətə 
dinamik və 

dəyərli üzv kimi 
inteqrasiya 

edilmək

• Təkmilləşmiş nizamlama çərçivəsi
• Səmərəli dövlət idarəçiliyi
• İnsan Resurslarnn Baş Plan
• Sənayeləşmənin Baş Plan
• Ərazi-məkan İnkişaf Strategiyas
• Maliyyə Sektorunun 

Möhkəmlədilməsi
• Beynəlxalq ticarətə dəstək (məs. 

Eximbank)

• Sərmayələrin prioritet sənayelərə, 
məşğulluğun artrlmasna və 
geniş-miqyasl iqtisadi sinerjiyə 
ünvanlanmas

• Sərmayələrin KOS və aqro-
biznesin istehsal prosesinə 
inteqrasiyasna ayrlmas

• Transmilli korporasiyalarn cəlb 
edilməsi və qlobal istehsal 
prosesinə çxş; texnologiya və 
idarəetmə üzrə nou-hau 
bacarqlarnn əldə edilməsi

PRİORİTETLƏRİN QOYULMASI

2020 VƏ SONRAKI DÖVRƏ DOĞRU YOL XƏRİTƏSİNİN HAZIRLANMASI

• İxrac-oriyentasiyal iqtisadiyyat və 
biznes mədəniyyəti

• Qeyri-neft məhsullar ixracatçlarnn 
motivasiyas üçün hərtərəfli sistem

• Azərbaycann transmilli
korporasiyalar üçün cəlbedici olmas 
və ixracat bazarlarna çxş əldə 
etməsi məqsədilə ticarət sazişləri və 
iqtisadi diplomatiya

2013 - 2015 2020 - 20302016 - 2020

Şəkil 35. 2020-ci ilədək inkişaf konsepsiyası üçün nəzərdən keçirilə bilən 
mümkün strategiyalar

(2020)
Dəstəklənən Artm

Effektiv Dövlət
Ahəngdar Cəmiyyət

Diversifikasiyal 
İqtisadiyyat

Azərbaycann Uzunmüddətli İnkişaf Strategiyas (2030)

Azərbaycann Orta-müddətli İnkişaf Strategiyas (2020)

20302010 2020

